Tregu apo Turpi i qytetit


Tregu i tezgave në lagjen “30  Vjetori”  është treguesi  i nivelit të qytetrimit tonë në harkun kohor që jetojmë.. Batanijet me dekoracione që formojnë shitoret, plastmaset, ku kuis era e këtij dimri në të dalë, mallrat që ne blerësit e tyre të varfër na bëjnë edhe më të varfër për shkak të cilësisë së tyre të mjerë, janë vizatim  i gjendjes sonë, janë vizatim  edhe i vizioneve që ne kemi për të sotmen dhe të ardhmen. Për këtë treg është shkruar dhe folur shumë, por për fat të keq asgjë nuk është bërë për ta zhvendosur atë diku tjetër. Banorët e lagjes “30 Vjetori” jetojnë në një qendër tregtare të ndotur në të gjithë parametrat. Aty në të gjitha ditët e javës nuk guxon askush të qetësohet a të meditojë, për shkak të thirrjeve të “tregtarëve”. Aty tregtohet gjithçka. Është një vërshim që fillimisht përmbyti sheshin para stadiumit “Tomori” dhe dalëngadalë përfshiu dy anët e rrugës deri te shkolla e mesme e përgjithshme “Babë Dudë Karbunara” 


Qeveria lokale nuk bëri asgjë për të shpëtuar nderin e qytetit të Beratit, i cili qëndron në portat e UNESKO-s, i veshur si lypsar me dekoracionin e batanijeve të tripsura. Këshilli i nderuar i Bashkisë nuk mori vendimin e rëndësishëm që tregu të zhvendosej në x vend. Shoqatat e mjedisit nuk organizuan asnjë protestë për të kujtuar vendimarrësit për ndotjen e mjedisit urban të një lagjeje.   


Prefekti i Qarkut të Beratit mori nismën për pastrimin e një krahu të lumit për të shpëtuar lagjen “Goricë” nga përmbytja, por si përfaqësues i qeverisë duhet të marrë sërish të njëjtën nismë për të shpëtuar këtë radhë nga përmbytja një lagje të madhe, gjysmën e shëtitores kryesore të qytetit të Beratit, për të shpëtuar biznesin e rregullt që paguan taksat qëndrore dhe taksat vendore dhe po jep shpirt, sepse konkurohet nga mallrat e kalbura që vërshojnë nga Lindja dhe u serviren qytetarëve të Beratit në tezgat e këtij tregu fals.. Është për t’u shënuar se të gjithë janë në një mendje se ai treg është turpi i qytetit të Beratit, se i sjell më tepër probleme se sa të mira banorëve të këtij qyteti, por askush nuk e merr mundimin të lëvizë  për të larguar këtë pazar të neveritshëm që rrjep qytetarët duke u shitur këpucë tërë shkëlqim që grisen gjatë një jave, apo mallra të të gjitha llojeve që hidhen ende pa u përdorur mirë. Dikush edhe mund të thotë se me atë treg zbutet disi papunësia. Në fakt po ndodh e kundërta. Nga mbyllja e bizneseve për shkak të konkurencës së këtij pazari po shkurtohen mjaft vende pune(fakt që e kam theksuar edhe në një tjetër shkrim me të njëjtën temë), po u vihet dryni mjaft shitoreve që u  ofrojë qytetarëve mallra cilësorë dhe një nivel të lartë shërbimi. Këshilli i bashkisë Berat duhet të marrë një vendim. Le ta lërë një ditë në javë në këtë lagje ( e keqja më e vogël) , ose ta zhvendosë diku tjetër këtë Pazar që nuk i shërben askujt, por mban peng gjithë qytetin.








Y. HIMA

BRENDA DHJETË DITËVE NGORDHIN RRETH 40 PËLLUMBA
(Dërgohen kampione për analiza në IKV Tiranë)

Është shtuar ankthi dhe frika nga gripi i shpendëve i quajtur ndryshe edhe virusi H5N1. Në qoftë se në rastin e para pak ditëve kur u gjenden dy shpendë të egra të ngordhura në lagjen „30-vjetori” specialistët veterinerë të drejtorisë së bujqësisë dhe ushqimit e përjashtuan në menyrë kategorike praninë e virusit H5N1, këtë radhë ata i kanë nisur kampionet e shpendëve të ngordhura për të kryer analiza në laboratorin qendror të Insitutit të Kerkimeve Veterinere (IKV) në Tiranë. 


Para disa ditësh, rreth orës 08:00, në varrezat e qytetit në lagjen „D. Kastrioti” punonjësi i këtyre varrezave Polizoi Tavanxhiu, i cili mban brenda territorit të këtyre varrezave disa pëllumba në një kafaz,  ka konstatuar katër pëllumba të ngordhur. 


- Ka rreth 10 ditë që ngordhin nga 4-5 pëllumba për çdo ditë-, shprehet Polizoi.  Në filllim mendova se pëllumbat ngordhin nga të ftohtit apo ndonjë sëmundje tjetër pa e menduar virusin që është shfaqur ditët e fundit në shtetet përreth, ndaj dhe nuk kam njoftuar, por meqenëse pëllumbat po ngordhin nga katër-pesë çdo ditë, unë njoftova në polici. Kisha 60 pëllumba, tani më kanë ngelur vetëm 20.Rreth orës 09:00 te varrezat e qytetit në vendin ku kishin ngordhur pëllumbat, kanë vajtur dy specialistë të drejtorisë rajonale të bujqësisë, ushqimit dhe mbrojtjes së konsumatorëve Lavdosh Toska dhe Ylli Zeka, të cilët kanë parë nga jashtë pëllumbat e ngordhur me qëllim konstatimin e ndonjë shenje të mundshme për të përcaktuar me anë të pamjes së jashtme shkakun e ngordhjes së tyre. 

Njëri prej specialistëve, z. Ylli Zeka, shprehet: “Nga pamja e jashtme nuk konstatojmë që pëllumbat të kenë ngordhur nga virusi H5N1, por kjo nuk e përjashton mundësinë edhe të pranisë së këtij virusi, aq më tepër që ai tani ndodhet përreth nesh në shtetet fqinjë, ndaj më parë ne do të kryejmë analizat në laboratorin tonë dhe në rast se nuk do të bindemi se pëllumbat nuk kanë ngordhur nga  “influenca aviare„, e quajtur ndryshe virusi H5N1, do të dërgojmë kampione për në laboratorin qendror të Institutit të Kërkimeve Veterinere (IKV) në Tiranë”.

 
Pas bërjes së autopatollogjisë për pëllumbat e ngordhur dhe analizave në laboratorin e qytetit i cili ndodhet pranë DRBUMK, specialistët e kësaj drejtorie nuk e kanë përjashtuar praninë e virusit H5N1, ndaj për t’u bindur plotesisht ata kanë nisur kampione të këtyre shpendëve të ngordhura për në laboratorin qëndror të IKV në Tiranë.
GJENDEN RRETH 200 SHPEND TË NGORDHUR

Jane konstatuar në ditën e djeshme disa thasë me zogj pulash të rritur të flakura nëpër shkurre përgjatë rrugës nga “Qafa e Pazianit” deri te  “Përroi i Bovës”në afersi të komunës Roshnik , rreth  10 km larg nga qyteti i Beratit. Shpendët e ngordhura pasi janë futur nëpër thasë janë shpërndarë përgjatë rrugës Duhanas-Roshnik dhe janë hedhur ashtu të mbushura në thasë duke filluar nga “Qafa e Pazianit” deri te “Përroi i Bovës”, përrua në të cilin është hedhur pjesa më e madhe e këtyre zogjve dhe që ndodhet fare pranë fshatit Roshnik.Banorët e zonës pasi kanë konstatuar se thasët e hedhur përgjatë përroit kanë qënë me zogj të rritur pule, të trembur dhe në panik kanë njoftuar kryetarin e komunës Roshnik z.Adriatik Serani i cili më pas ka komunikuar me specialistët e bujqësisë ,ushqimit dhe mbrojtjes së konsumatorëve.Dy nga specialistët e kësaj drejtorie kanë shkuar në vendin ku janë konstatuar zogjtë e hedhur dhe më pas ata kanë marrë disa prej tyre për tu bërë analizat në laboratorin qëndror të Institutit të Kërkimeve Veterinere (IKV) Tiranë.Drejtori i bujqësië, ushqimit dhe mbrojtjes së konsumatorëve z.Pirro Bici shprehet “Këta zogj kanë ngordhur në ndonjë pulari dhe më pas janë hedhur në këtë vend.Në raste të tilla të ngordhjes së shpendëve menjëherë duhet të njoftohet  pranë drejtorisë tonë dhe më pas shpendët e ngordhura  duhet të groposen dhe digjen.Ngordhja e këtyre shpendëve mund të ketë ardhur nga virusi i quajtur “pseudopest” por ne do të kryejmë analizat përkatëse pasi shenjat e kësaj sëmundjeje thuajse janë të njejta me gripin e shpendëve të quajtur influenca aviare ose H5N1"- përfundoi z.Bici.Gjithsesi banorët e komunës Roshnik janë të mbërthyer nga paniku dhe frika edhe për faktin se këta zogj të flakur shërbejnë edhe si ushqim për kafshët shtëpiake apo edhe atyre të egra dhe kësijsoji  virusi mund të marrë përmasa edhe më të mëdha. “Ndaj kërkojmë që të mblidhen këta zogj , të groposen dhe më pas të digjen.Po kështu kërkojmë që të dalë përgjegjësia dhe të identifikohet personi i cili i ka shpërndarë  këta zogj përgjatë rrugës deri në afërsi të fshatit duke rrezikuar kështu që virusi të përhapet edhe te shpendët dhe kafshët e tjera dhe duke u bërë rrezik serioz jo vetëm për shpendët por edhe për njerëzit”-përfundoi z.Serani.

Let’s Get Started”

    (të fillojmë )             
TA DUAM DHE MBROJMË MJEDISIN

Është organizuar në orët e mesditës një aktivitet rinor me temë “The Green Respect”.Ky aktivitet rinor u organizuar nga antarë të klubit “Let’s Get Started” të qytetit të Beratit mbështetur dhe finanacuar nga „British Council Albania” (Këshilli Britanik).Në këtë aktivitet krahas të rinjve beratas merrnin pjesë edhe grupe  rinore të ardhura nga qytete të tjera të vendit si :Tirana ,Shkodra, Fieri etj. Aktiviteti synonte që nëpëmjet ekspozitës fotografike me pamje nga qyteti i Beratit të hapur në ambjentet e kendit të lojrave në sheshin qëndror të qytetit të sensibilizonte qytetarët për të pasur një mjedis të shëndetshëm dhe të pastër.Në këtë aktivitet të organizuar nga grupi i të rinjve të klubit „Let’s Get Started” (Të fillojmë) merrte pjesë edhe prefekti i qarkut z.Roland Bejko i cili pasi përshëndeti aktivitetin tha „Është një inisiativ e mirë dhe ashtu si e keni quajtur edhe ju „Këtu duhet të fillojmë” të fillojmë që të bëjmë diçka të mirë për Beratin duke dhënë kontribut të gjithë për ruajtjen e mjedisit”.Në këtë aktivitet përshëndetën edhe përfaqësues të grupeve rinore të qyteteve Shkodër, Fier, Tiranë etj.Kordinatorja e grupit Irini Bano u shpreh „Me këtë aktivitet dhe me ekspozitën e hapur  kërkojmë që të sensibilizojmë opinionin publik dhe të gjithë njerëzit e të gjitha moshave që ta duan dhe ta ruajne mjedisin sepse mjedisi është i lidhur me të ardhmen tonë dhe të qytetit tonë të bukur që synon të pranohet të UNESCO”.Në fund të takimit  të rinjtë vazhduan aktivitetin e tyre me një seminar  po për problemet e mjedisit  të organizuar dhe financuar nga klubi „Let’s Get Started”.
VIDHET “MISISIPI”


Kanë hyrë në lokalin „Misisipi”, i cili ndodhet në lagjen „10 Korriku”, në afërsi të stacionit të autobusëve me shpresën se aty do të gjenin midis të tjerave edhe një sasi lekësh. Në mungesë të tyre dhe për të mos dalë boshë, vjedhësit kanë marrë disa pije të shtrenjta alkoolike, një impiant „Stereo”, tridhjetë disqe dhe disa steka me paketa. Vjedhja është kryer në orët e natës. Vjedhësit, pasi kanë shqyer qepenin e njërës prej dritareve të lokalit, kanë depërtuar brenda tij duke kontrolluar në të gjitha vendet ku ata mendonin se mund të fshiheshin lekët. Ngjarja është konstatuar rreth orës 07:30 nga pronari i lokalit 35-vjeçari Behar Zere, banues në lagjen „30-vjetori”, i cili më pas ka njoftuar në komisariatin e policisë. Në vendngjarje ka shkuar menjëherë grupi hetimor dhe nga kqyrja e vendit të ngjarjes si dhe deklarimi i pronarit, ka konstatuar se janë vjedhur katër shishe uiski, dhjetë steka me cigare, një impiant „Stereo” si dhe tridhjetë disqe, të cilat kapin një vlerë prej rreth 70 mijë lekë. Më pas grupi i ekspertëve të policisë kriminale ka siguruar në cilësinë e provës materiale disa gjurmë gishtash të cilat i ka dërguar pranë laboratorit qendror të kriminalistikës në MPB. Pas këqyrjes së vendit të ngjarjes, u përpilua dosja dhe më pas dokumentat i kaluan prokurorisë së rrethit për hetime të mëtejshme. Gjithashtu policia kriminale po punon për identifikimin dhe kapjen e autorëve të ngjarjes.


BURG PA AFAT, AKUZOHET PËR ARMËMBAJTJE PA LEJE

Pas dyshimeve për vrasjen e kusheririt, kthehet nga Greqia dhe vetëdorëzohet në polici                                                                                                                                  

Mandi Mara, 26-vjeç, lindur dhe banues në fshatin Havaleas të komunës Kozare, kushëriri  i të ndjerit Shpetim Mara, i cili pas krimit makabër të ndodhur më 10 shkurt 2006, ku humbi jetën së bashku me gruan e tij shtatzënë Florien dhe djalin e  2- vjeçar Artjolin, pas marrjes së lajmit për ngjarjen është rikthyer nga Greqia ku kishte shkuar një javë më parë se të ndodhte ngjarja dhe është vetëdorëzuar në polici, ku një ditë më parë ishte shoqëruar edhe babai i tij 53-vjeçar Dilaver Mara, pasi gjatë kontrollit të policisë të ushtruar në fshatrin Havaleas ku ai banon, u ka rrëfyer policëve përpara se ata të bënin kontrollin e banesës së tij se kishte të fshehur në serën e perimeve një armë automatike “model 56”,  të cilën e mbante pa leje. Një ditë më pas në datën 17.02, djali i tij Mandi, pasi ka marrë njoftimin për shoqërimin e të atit dhe dyshimeve të  policisë se ai mund të ishte vrasësi i  kusheririt të tij, Shpetimit dhe familjes së tij, është kthyer nga Greqia dhe ka shkuar në polici duke pranuar se arma automatike e cila mbahej pa leje i përkiste atij dhe jo babait të tij Dilaverit, por duke mohuar kategorikisht vrasjen. Pas pohimit se arma e fshehur në serën e perimeve pranë shtëpisë i përkiste atij, policia e Kuçovës ka liruar  Dilaverin dhe ka mbajtur djalin e tij, 26-vjeçarin Mandi Mara, duke e akuzuar atë për armëmbajtje pa leje. Prokurori i çështjes Artjan Bejo i ka kërkuar trupit gjykues të kryesuar nga gjyqtari Ibrahim Hoxha masën e dënimit burg pa afat për 26-vjeçarin M. Mara. Ndërsa gjykata e faktit Berat e akuzon  vetëm për “armëmbajtje pa leje”, ekspertët e policisë kriminale kanë kërkuar që të bëhet ekspertiza e armës së gjetur në serën e perimeve të këtij shtetasi si një nga të dyshuarit e vrasjes.

Shenim: Ky shtetas në gjendjen civile quhet Mandi dhe jo Armando.  


RIKTHEHEN ORËT E TERRIT

Askush nga qytetarët nuk mund të kuptojë shkakun e kufizimit prej  më shumë se pesë orë të energjisë elektrike në qytetin dhe prefekturën e Beratit. Deri në muajin dhjetor 2005 kjo ndërprerje ishte e justifikuar me kapacitetet e ulëta prodhuese të energjisë elektrike nga hidrocentralet tona për shkak të thatësirës të tejzgjatur, e cila kishte bërë që rezervat ujore të këtyre hidrocentraleve të shkonin në pikës e vdekjes për shkak të prurjeve të pakëta. Pas rënies së rreshjeve të shiut dhe borës në fund të muajit dhjetor 2005 dhe në vazhdim, sidomos në zonën veriore ku ndodhen këto hidrocentrale, por edhe për shkak të nivelit të kënaqshëm të arkëtimit të faturave të energjisë elektrike, të cilat ishin  dhe vazhdojnë të jenë  në masën mbi 93%, në muajin janar të ketij viti  u tha se kufizimet do të ishin vetëm 1-2 orë, duke filluar nga ora 11:00 deri në orën 13:00, dhe kështu u bë, por kjo vazhdoi shumë pak ditë dhe më pas ky kufizim vazhdoi  të rritej në mënyrë progresive nga java në javë duke shkuar nga 1-2 orë në 2-3 orë, kufizime të cilat sot shkojnë në 5-6 orë, nderprehrje të cilat fillojnë në orën 11:00 të paradites dhe përfundojnë në orën 15:00 të mbasdites duke vazhduar më tej edhe me 1-2 orë ndërprerje për orët e mbremjes, në kohë të papërcaktuara. Për fshatrat ky kufizim shkon në mbi 7-8 orë ndërprerje të energjisë elektrike. Askush nga qytetarët nuk mund ta kuptoië këtë kufizim ndërkohë që rëzervuarët e hidrocentraleve janë të tejmbushur, ndërsa arkëtimet gjithashtu vazhdojnë të jenë të kënaqshme duke kapur shifrën mbi 93% në shkallë prefekture. Lidhur me këto kufizime perfaqësues të KESH-it thonë se këto kufizime nuk janë alarmante dhe se duhet të pranohen nga qytetarët, ndërkohë që pakënaqësia e këtyre të fundit rritet çdo ditë. 

BORXHI NDAJ  ATK  1.1 MILIARDË LEKË ( të reja)   
(Nga 1.6 miliardë janë shlyer vetëm 0.5 miliardë, ngelen ende 1.2 miliardë pa u shlyer)
Agjensia e Trajtimit të Kredive (ATK) ndjek të gjitha kreditë me kapital shtetëror të ngelura nga ish-bankat shtetërore. Kjo agjensi trajton në shkallë qarku 902 huamarrës. Në vitin 1999 kjo agjensi ka marrë për të trajtuar bankën agrare, e cila ka patur 308 huamarrës dhe ne vitin 2000  ka marrë edhe Bankën Kombëtare Agrare me gjithsej 84 huamarrës. Të gjitha këto kredi të marra nga bankat kryesisht kanë qenë për traktorë dhe mjete transporti. Lloji i monedhës së dhënë për huamarrësit ka qenë në valutë, si: doiçmarka dhe lireta, ndërsa kredia greke është dhënë e gjitha në dollarë. Më pas këto monedha janë konvertuar në euro. Nga viti 2001 kjo agjensi ka marrë edhe bankën e kursimit, e cila ka qenë në procesin e privatizimit dhe ka pastruar portofolin duke ia kaluar shumën e huamarrjes agjensisë së trajtimit të kredive, ashtu si edhe bankat e tjera që ka marrë kjo agjensi të cilat kanë pastruar portofolin nga huat e këqija ose siç quhen ndryshe huat me probleme. Këto kredi trajtohen në bazë të një skeme të parapërcaktuar dhe kush shlyen në mënyrë të menjëhershme detyrimet i ulet një shumë e cila në fillim ka qënë 15% dhe më pas 20%. Përgjegjësja e Agjensisë së Trajtimit të Kredive (ATK) z.Eleni Kauri shprehet: “Për kreditë që janë mbi 10 milionë lekë falet deri në 25% e detyrimit që  klienti i ka kësaj agjensie. Favorin  më të madh e kanë kreditë që janë marrë për blerje të traktorëve dhe mjeteve të transportit. Kush e shlyen në mënyrë të menjëhershme këtë kredi, i falen komplet interesat”. Por më parë duhet të shlyhet principali i transferuar nga banka  dhe në këtë mënyrë këtyre huamarrësve iu falen edhe shpenzimet gjyqësore dhe përmbarimore. Kreditorët e tjera që nuk i shlyejnë detyrimet, kjo agjensi dosjet e tyre  i ka dërguar në zyrën e përmbarimit dhe aktualisht ndodhen 60 huamarrës në përmbarim. Nga këta 12 i përkasin rrethit të Skraparit dhe 48 huamarrës i përkasin Beratit dhe Kuçovës të cilët kanë një zyrë përmbarimi. Sipas përgjegjëses së zyrës së ATK-së z.E.Kauri marrëdhëniet e kësaj zyre me punonjësit e zyrës së përmbarimit janë shumë të mira dhe të gjitha problemet ndiqen hap pas hapi si nga ana e përmbaruesve ashtu edhe nga  ana e punonjësve të ATK-së. Nga banka agrare kanë shlyer detyrimin 190 huamarrës nga 308 që është numri gjithsej, ndërsa nga banka e kursimit e kanë shlyer këtë detyrimin 17 nga 84 huamarrës që ka kjo bankë. Edhe pse si numër huamarrësit e kanë shlyer detyrimin, rreth 50% e tyre në vlerë leku, kjo shifër kap vetëm 31%, sepse huamarrësit e mëdhenj ende nuk janë paraqitur për ta shlyer kredinë e marrë. Shuma gjithsej e huamarrjes në këto banka  e principalit në kredi interesa është 1.6 miliardë lekë. Janë shlyer vetëm 0.5 miliardë lekë dhe ngelen ende pa u shlyer edhe 1.1 miliard lekë. “Por kjo shifër mund të jetë edhe më e vogël në qoftë se huat e marra mbyllen vullnetarisht. Sepse huamarrësve do t’u falet interesi sipas llojit të kategorive të kredive të marra. Në qoftë se këta huamarrës nuk do të vijnë të shlyejnë kreditë e marra, ne do të ndjekim rrugën ligjore duke e  marrë borxhin nëpërmjet përmbaruesit. Deri tani kjo agjensi për huamarrësit që nuk kanë shlyer borxhin nëpërmjet përmbaruesit gjyqësor ka sekuestruar 6 shtëpi, 3 objekte dhe 6 traktorë, ndërkohë që borxhi i huamarrësve është më i madh sesa mjetet dhe objektet e sekuestruara. Më korrekt në shlyerjen e këtyre pagesave janë huamarrësit që ndodhen jashtë shtetit, pasi ata e dijnë mirë se borxhet e marra në banka nuk mund të falen. Problem ngelen kreditorët e larguar nga vendbanimi i mëparshëm i tyre nga ku vetëm nga Skrapari janë larguar rreth 40% e huamarrësve, por edhe për këtë kategori është ngritur një grup pune në qendër, të cilët merren me kreditë e të larguarve. Askush mos të mendojë se këto kredi do të falen, përfundon znj.Kauri në prononcimin e saj.

Abedin Kaja
A është i nevojshëm arsimi i detyruar 9 -vjeçar?
Nisur nga përvoja shumëvjeçare e arsimit të detyrueshëm në shkollat 8- vjeçare, rezultateve të ulta në këto shkolla, si dhe mosvlerësimi me nota dhe kalueshmëria 100% në klasat e para e të dyta, detyrohemi të bëjmë vlerësime realiste për këtë sistem shkollor, që deri më sot nuk ka qenë efikas. Masiviteti dhe sasia janë dukuri të mendësisë të së kaluarës komuniste. Ende edhe sot i vihet theksi masivitetit, sasisë, në dëm të cilësisë, për më tepër kur në shkollat  tona mungojnë mësues të përgatitur për këtë cikël të  rëndësishëm shkollor.


Dihet që nxënës të klasave të para e të dyta , të cilët  kalojnë pa kushte, edhe pse mund të jenë  mbetës, bëhen kontigjente nxënësish që do të kalojnë  klasën nga viti në vit, sipas parimit “t’i shtyjmë”. Kjo dukuri plus edhe të tjerë nxënës që kalojnë  me nota të ulta  bëjnë një masë të madhe dhe si rrjedhojë edhe shkollat e mesme do të mbushen me të tillë nxënës, të cilët  bëhen prehë e disa mësuesëve të pandërgjegjshëm për përfitime të paligjshme.


S’ka sesi të kesh nxënës të mirë, kur ata kalojnë nga klasa në klasë pa meritë. Kësisoj ata do të vazhdojnë edhe në ciklin e lartë dhe më pas në të mesmen e më  tej në universitet.


Dihet që shkollat sot prodhojnë nxënës me nivel të ulët dhe gati analfabetë. Kjo vërtetohet nga fakti që pjesa më e madhe e këtyre nxënësve s’janë  në gjendje të lexojnë rrjedhshëm, apo të shkruajnë një letër pa gabime. Në këtë mënyrë përgatiten kontigjente  të tëra injorantësh, që s’i vlejnë askujt dhe jo më një shoqërie që do të integrohet në Evropë. Kjo gjë vë në dyshim ekzistencën e sistemit të detyrueshëm arsimor në shkollat 9 -vjeçare.


Nëse duam që të kemi nxënës të mirë, duhet që së pari të forcojmë arsimin në ciklin e ulët, pra të përgatitim nxënës që dinë të lexojnë rrjedhshëm, të shkruajnë pa gabime dhe të dinë të përpilojnë një letër ose një tregim të shkurtër.


Mirëpo kjo punë arrihet me një përkushtim nga ana e mësuesve.


Sot janë futur shumë metoda të reja apo forma të mësimdhënies, pa të cilat mësuesi do ta ketë të vështirë në punën e tij. Kjo është vetëm njëra anë e çështjes, sepse në fund të fundit mësuesi nuk vlerësohet nga sa ai i ka përvetësuar këto metoda, por nga puna dhe rezultati në klasë. Në këtë rast, po qe se puna e mësuesit është rezultative, atëherë nuk kujtohet kush se me ç’metoda ai ia ka arritur qëllimit. Një nxënës i kaluar me meritë në cikël të ulët, ai do të  eci mirë edhe në ciklet e tjera dhe prindi i tij, duke parë se fëmija përparon, do të sakrifikojë për ta ndjekur atë edhe në shkolla të tjera. Mirëpo sot me këtë kalueshmëri fiktive e të rreme, gjithkush mendon ta vazhdojë më lart, sepse kështu bëjnë të gjithë dhe në mos e meritofshin, do të paguajnë për të hedhur klasën. Kjo gjë dhe ky fenomen  duhet ndaluar sa më parë, ndryshe e ardhja e vendit rrezikohet nga superprodhimi i kësaj mase të paditur.


Pra, thënë ndryshe, dhe sipas mendimit  tim, duhet të forcohet cikli i ulët, ku nxënësi me të mbaruar klasën e pestë, të jetë i aftë për të përballuar ciklin e lartë. Në këtë mënyrë duhet hequr dorë nga arsimi i  detyrueshëm 9- vjeçar, duke lënë në fuqi detyrimin shkollor vetëm për 5- vjeçaren. E ardhmja e vendit nuk varet nga mbajtja në punë e disa qindra mësuesve të paaftë në shkollat 9- vjeçare dhe forcimi i ciklit të ulët krijon premisa për kualitet, sepse vërtetë atëherë do t’u kërkohet mësuesve llogari për nxënësit e dobët, ngaqë edhe paga e tyre do të jetë shumë më dinjitoze sesa kjo e sotmja. Në këtë mënyrë mësuesit do të ndiejnë përgjegjësi dhe në të kundërtën ata do të largohen nga puna edhe me sanksione.


Gjer më sot nuk është vërtetuar asnjë rast i largimit nga puna të mësuesit për rezultate të dobëta, nga nevoja e ethshme për mësues, si rezultat i mungesës së tyre për të plotësuar vendet në arsimin e detyrueshëm 9- vjeçar.


Thënë ndryshe heqja e detyrimit shkollor  për 9- vjeçaren, do të sjellë edhe reduktimin e numrit të nxënësve në këto shkolla, sepse në to do të vazhdojnë vetëm ata që do të kenë interes për më tej. Kjo gjë do të rrisë cilësinë e nxënësve dhe nuk do të prodhohen më nxënës që s’dinë  të lexojnë e të shkruajnë.

 
Dikush do të thotë se kjo masë është regresive dhe e kthen vendi në kohën e viteve ’30. Përvoja e deritanishme ka vërtetuar se një masivitet i tillë nuk sjell asgjë të mirë, veç prodhon nxënës që nuk i duhen askujt, nxënës që tash e tutje, nuk do të mbushin më klasat me analfabetë, të cilët për inerci do të vazhdojnë më tej në shkolla më të larta.


Si rrjedhojë e kësaj mase, do të kemi cilësi dhe përgjegjësi në procesin e mësimdhënies...

Bardhyl Myftiu
BURIMI I UJIT KA FILLUAR TE HAKMERRET

Ne lagjen  “Jani Vruho”mbrapa pallatit që ndodhet ndan rruges nacionale Berat-Skrapar është nje burim natyror dhe për shkak te ketij burimi, dhuratë e natyres vendi ku ndodhen këto pallate ndryshe quhen edhe „pallatet te burimi”. Sa herë që ujesjellesi i Bogoves ka defekte apo ne rastet kur uji vjen i turbullt për shkak të shirave, te  burim mbrapa pallatit mblidhen për të mbushur ujë shumë qytetarë madje edhe nga lagjet „30 Vjetori” dhe „10 Korriku” lagje te cilat janë fare pranë burimit. Por ka vite që ky burim në vend që të bëhej një çezmë e bukur e cila do tu shërbente qytetarëve me ujin e freskët që buron prej tij është „vrarë” dhe është lënë në mëshirë të fatit. Tashmë pjesa ku del uji i  burimit mbrapa pallatit i ngjan një kafshe të gonrdhur gjigande të llojit dinozaur ku në disa pjesë të trupit është nxirë dhe në pjesë të tjerëa është maviosur duke çliruar në mënyrë të pandërprerë biogazin vrasës për shëndetin e këtyre banorëve. Në këtë burim prej vitesh i vetmi investim që është bërë konsiston në vendosjen rrafshë me tokën i një tubi xingato i cili shpërndan ujin përgjatë gjithë pallatit me një shtrirje prej rreth 35 metër gjatësi. Disa prej banorëve të paedukuar të këtij pallati por edhe të zonës përreth tij kanë hedhur aty gjithçka që mundin duke filluar nga mbetjet e shtëpisë, qeska, bidona plastik dhe duke përfunduar me goma makinash. Tani ky burim i zemëruar me këta banorë të padisiplinuar i ka marrë këto mbetje dhe pasi i ka dekompozuar u ka kthyer banorëve të këtij pallati erën e keqe që kundërrmon në gjithë lagjen për të përfunduar më pas në mushkëritë e banorëve të kësaj lagje. Edhe pse shumë prej banorëve të këtyre pallateve e kanë ngritur zërin dhe janë ankuar herë pas here për situatën e krijuar pranë institucioneve të pushtetit vendor, askush deri tani nga këta pushtetarë nuk e ka marrë mundimin që me një shpenzim fare të vogël ta ktheje këtë burim në një çezëm dhe uji që del prej tij të kanalizohet. „Me idiferencën e treguar jo vetëm që po përmbytet pallati por nga çasti në çast pritet të shpërthejë epidemi nga më të ndryshmet” shprehet G. Hodo banor i kësaj lagjeje. 

KËND ANKESASH DHE KËRKESASH PËR QYTETARËT

Në hyrje të prefekturës së qarkut në katin e parë ka disa ditë që me porosi të prefektit të qarkut z. Roland Bejko është ngritur një kënd i pajisur me formularët përkatës i cili shërben për ankesat dhe kërkesat e qytetarëve. Thuajse në çdo orë të ditës pranë këtij këndi gjen qytetarë të cilët pasi marrin formularët e gatshëm plotësojnë kërkesat ose ankesat e tyre për zgjidhjen e problemeve që ata kanë. Njëri prej qytetarëve Sh. Hoxha shprehet “Do të ishte mirë që edhe në institucionet e tjera shtetërore të kishte një kënd të tillë por pak besim kemi në zgjidhjen e kërkesave dhe ankesave tona pasi nën hundën e drejtuesve të këtyre institucioneve vazhdon ende të lulëzojë korrupsioni edhe pse ne i kemi denoncuar here pas here raste të tilla”. Pas plotësimit të kërkesës apo kërkesës qytetarët këto i hedhin në kutinë postare të prefekturës dhe më pas përgjegjësia e marrëdhenjeve me publikun pranë prefekturës i merr këto ankesa dhe kërkesa dhe ja paraqet ato prefektit i cili pasi njihet me problemet thërret specialitët përkatës të kësaj prfekture dhe brenda kuadritr ligjor sipas llojit të problemit dhe ankesës ndiqen ato dhe brenda afatit ligjor u jepet përgjigje qytetarëve nëpërmjet postës ose telefonit. Prefekti i qarkut nga ana e tij u kërkon specialistëve përkatës që zgjidhja e problemeve dhe ankesave të qytetarëve të jetë sa më kulitativ me qëllim që tu vihet në ndihmë qytetarëve në mënyrën  më të shpejtë dhe cilësore të mundshme. Përgjegjësia  e marrëdhënjeve me publikun znjsh. Doloreza Kosova për gazetën TemA shprehet “Problematika është e larmishme. Qytetarët në ankesa dhe kërkesat drejtuar prefektit paraqesin shqetësimet, hallet dhe problemet që kanë si dhe denoncojnë korrupsionin në administratën shtetërore. Ngarkesa është e madhe por edhe obligimi dhe disponibiliteti i prefektit dhe stafit të tij është maksimal. Është ky shkaku që qytetarët kanë rritur çdo ditë dhe më tepër besueshmërinë ndaj institucionit të prefekturës”-përfundon përgjegjëia e marrëdhënieve me publikun Kosova.
A. Kaja

Ndihmesë për të shpëtuar një jetë të re
Thirrjes së një grupi të rinjsh të besimit katolik, pranë kishës së Kuçovës, për të ndihmuar materialisht një vajzë 20 -vjeçare nga ky qytet, për të bërë një operacion që do t’i kishte dhënë jetën normale, por që kushton shumë, iu përgjigjën dhe në bashkësinë e kishës  katolike të Beratit, ku motër Maria Konceta Bertone, organizoi fushatën  për mbledhjen e shumës së nevojshme. Do thënë se nxënësit dhe fëmiëjt e shkollës dhe të kopshtit “Ylli i Mëngjesit” që të nesërmen në kutinë që ishte vendosur në korridorin e  shkollës, filluan të fusin një e nga një shumat modeste që u kishin dhënë prindërit. 


Motër Maria  dhe shtabi i kësaj pune,  nuk u mjaftuan me kaq, por e shtrinë “fushatën” e mbledhjes së ndihmës dhe në shkolla të tjera të qytetit dhe të Urës Vajgurore. Në këtë shkollë do përmendur puna e mirë e mësueses Mirela Tusha, që deri pak ditë më parë kishte mbledhur mbi 700 euro.


Po kështu dhe një grup të rinjsh të ardhur nga Lece dhe nga fshati i Paqes në Lezhë, shkuan në shkollat e qytetit të Beratit ku mblodhën ndihma nga shkollat, Pedagogjike, “Shyqyri Lakra”, “22 Tetori”, gjimnazi “Babë Dudë Karbunara”, “1 Maji” dhe në një subjekt privat, që drejtohet nga një biznesmen italian, u dërgua kutia me foton dhe kërkesën për të ndihmuar Marsildën nga Kuçova. Punëtorët e biankerive “Mina konfeksion” u treguan të gatshëm dhe hodhën kontributet e tyre modeste për të shpëtuar jetën e 20- vjeçares, që pret mbledhjen e shumës për të bërë operacionin që kushton jo pak, por 90 mijë euro! Por, pati dhe ndonjë subjekt privat  që mbase nuk paguan as sigurimet shoqërore të punonjësve të tij, që nuk paguan as paga të diferencuara për punë jashtë orarit, që kërkonte  autorizime për nismën e ndërmarrë. Sa keq, kur gjithçka i mat me metrin se dalin për të vjedhur. Në emër të nismës së ndërmarrë nga Karitasi i  Kuçovës që drejtohet nga Dom Givani, u drejtohem tërë subjekteve private të Beratit, por dhe institucioenve shtetërore që të ndihmojnë, sipas dëshirës dhe mundësisë së tyre. Të ndihmosh një jetë që të mos shuhet në lulen e rinisë është veprimi më njerëzor që mund të bëhet. Në botën perëndimore fusahta të tilla kanë shpëtuar me  mijëra jetë njerëzish. Ndaj ju bëj thirrje: 

B. 
“Ndihmoni Marsildën, ajo dhe  prindërit e saj do t’ju jenë mirënjohës për jetë! Drejtohuni dhe derdhni  kontributin tuaj në shtëpinë e motrave Santa Lucia Pie Filipini, pranë lumit, prapa stadiumit!
Përse hesht bashkia?
Në mediat e qytetit, por edhe në ato të përditshme, shumë gazetarë dhe qytetarë kanë trajtuar një shqetësim  të përbashkët, atë të masakrimit të rrugëve, lulishteve dhe trotuareve nga një firmë, që po kryen punime elektrike, për të shtruar kabllin e tensionit të  mesëm. Firma, mbase e ka një qëllim. Ajo do të mbarojë sa më parë dhe një mëngjes të bukur të na lëjë opingat, të kërcasë e të ikë! Pastaj të na rrojnë kotratat e nënshkruara para punimeve, se do të çonte gjithcka në gjendjen e mëparshme. Po iku firma pa rregulluar gjë nga batërdia e bërë, po e zumë më, i vençin qentë, se s’do të ketë burrë t’ia gjejë adresën. Të mos  harrojmë se “kush bën poçen, bën dhe vegjën”. Kështu thotë populli dhe kështu është! Kur të gjithë flasin, të gjithë shkruiajnë, të gjithë shqetësohen, kur të gjithë e kanë një merak, vetëm një hesht. Dhe kjo është bashkia e qytetit, janë deputetët tanë, kur duhet të ishin të parët, që të rebeloheshin ndaj firmës që po ia dredh e po u bën tetëshin prej gati një viti që ka filluar punimet.


Më çudit një gjë, si nuk i vjen keq bashkisë për paratë që janë harxhuar për këto rrugë e këto trotuare? Apo mendojnë: punë e madhe, lekët e taksave të “budallenjve” janë? Punë e madhe se u prishën. U prishën, do t’i ndreqim prapë. Ne këtë punë kemi. Prish e ndreq. Zotërinj jo,  ju nuk jeni padronët e qytetit! Ju jeni shërbëtorët e qytetarëve, ndaj ju paguan sa nuk ju vlen lëkura! Dilni dhe përforcohuni me një deklaratë në media. Media shyqyr kemi plot. Në Berat, vetëm vizive janë tri, ka dhe të paktën dy të shkruara, një që botohet në Berat e një tjetër në Tiranë. U thoni zgjedhësve, përse nuk e zbaton kontratën firma? Nuk ju pyet? Po ju keni në dorë ligjin, kontratën, por dhe forcën. Keni dy polici, atë bashkiake dhe atë të ndërtimit. Dërgojuani ankesën  policisë që t’i urdhërojnë se pa çuar rrugët në gjendjen fillestare, të mos vazhdojnë punën. Po nuk i pyetën dhe policitë, bëjini thirrje popullit. Di ai se si i bind ata, që të bëjnë atë, që duhet ta bëjnë me të mirë. Pengimi i punimeve, marrja “peng” e mjeteve të motorizuara, do t’i  detyronte ata të bënin punën që duhet ta bëjnë me mirëkuptim sipas ligjit. Nëse ata nuk ju respektojnë, i detyron sovrani të respektojnë të zgjedhurit e tij. Vetëm nëse lepuri nuk fle në ndonjë ferrë të përbashëkt, kjo është punë tjetër. Mos harroni se e vërteta vonon, por  nuk harron. Tetë vjet me radhë kemi mësuar shumë marifete. Ka shumë zanati. Nga një anë çirremi e ngjiremi, nga ana tjetër i shkelim syrin: jepi buçko jepi, se ke lalanë këtu. Sa të jetë lala Gjoni, hani, pini e shkatërroni! Po iku lala Gjoni, kokën tuaj vetë e mbroni!
A po zbatohet ligji kundër përdorimit të duhanit?
Kohët e fundit qeveria nxori një ligj për ndalimin e përdorimit të pirjes së duhanit në vendet publike dhe në disa institucione.


Për fat të keq, efekti i këtij ligji nuk po ndihet. Të mos futemi thellë, të vëzhgojmë vetëm në disa mjedise ku duhani duhet të ndalohet, sepse ka qenë i ndaluar dhe më parë. 


Në autobusët urbanë që nuk qarkullojnë pak në ditë, pirja e duhanit vazhdon për 7 palë qejfe. Pi shoferi (ky e pi se është në “shtëpinë” e tij), ose se nuk rri dot pa e tymosur, se e ka mësuar që 7 vjeç. Të tëra këto janë punë për të. Ata që e kanë marrë në punë atë, ose do të marrin të tjerë, që në fillim duhet t’i thonë se në autobus, kur je duke e drejtuar, nuk lejohet pirja e duhanit! Nëse e pranon këtë kusht, bujrum eja, nëse jo, gjejë punë aty ku nuk ndalohet. Në autobus pi dhe fatorinoja, sepse është ky  që siguron paqetën pa lekë, për vete dhe për shoferin. 10-15 udhëtarë të pajisur pa bileta, dolën lekët e paqetave. Eh, sa lekë për “paqeta” dalin në ditë! Kontrolloni, kontrolloni mirë një herë, keni për të parë se sa lekë vete rroga mujore e fatorinos dhe e shoferit (kur të dy shkojnë mirë). 


Duhan pihet dhe në mjediset e disa shkollave, por pihet dhe nëpër disa zyra dhe në disa korridore institucionesh me rëndësi në Berat. Të paktën  këta të zbatonin urdhërin e qeverisë  që kanë mbi kokë dhe që e njohin për të tillë. Por të mos harrojmë se duhan pihet në të gjitha kafenetë e restorantet e qytetit. Po këta a i “zë” hija e ligjit të qeverisë? Nëse po, atëherë kush e ka  për detyrë që t’i kontrollojë  e t’i gjobisë  se nuk po respektojnë ligjin e  nxjerrë nga qeveria? 
Të mos  harrojmë se duhan pihet dhe në korridoret e ambulancave, si të lagjeve, si asaj qendrores, por të mos harrojmë se vazhdon të pihet akoma dhe në korridoret e spitalit, mbase gjoja fshehurazi, por pihet dhe kush nuk i thotë gjë, përpos drejtorit, që i vetëm nuk e ruan dot një bina të tërë. Puna është këtu: doli një ligj nga qeveria, e përkrahu opinioni qytetar, atëherë, përse nuk bëjnë çmos personat apo dhe strukturat që e kanë për detyrë që ta bëjnë  ligjin autoritar, që të mos tallet kush me të, të mos e bëjë një gjë fakultative, në dua e zbatoj, në dua nuk e zbatoj. Kur ai është i detyruar për të gjithë. Po i mësuam njerëzit të zbatojnë ligjet, kemi bërë një hap të madh drejt Evropës. Dhe atje jo të gjithë i miratojnë disa ligje, por i respektojnë, sepse janë ligje. Ligji po u bë ligj, nuk diskutohet më, ai veç zbatohet. Dhe ligji për ndalimin e duhanit me që ka dalë, nuk ngel tjetër gjë, vetëm se duhet ta zbatojmë pa një e pa dy.

Ing. Xhevahir Ngjeqari, “rebeli” i përhershëm me pushtetin...
Ing. Xhevahir Ngjeqari është modeli i intelektualit jokonformist, është njeriu i hekurt që nuk i serviloset pushtetit, ndryshe nga shumë intelektualë që për hir të interesave fitimprurëse flirtojnë me pushtetin.


Z. Xhevahir Ngjeqari është i njohur për mbarë shqiptarët nga emisioni “Zonë e lirë” e gazetarit televiziv  Arjan Çani. Ajo që besoj u ka ngelur në kujtesë të gjithëve, është rebelimi i tij ndaj pushtetit. Përpos pasionit të tij të pashoqë për mbështetjen e partnerëve privatë për ndërtimin e autostradave, hodrocentraleve, etj, ing. Xhevahir Ngjeqari ka demonstruar si rrallëkush papajtueshmërinë me burokracinë pushtetore.


Është një rast unikal se si një njeri i vetëm denoncon  hapur, me kurajo të hekurt, gjithë praktikat burokratike me emër duke dëshmuar se është një intelektual që më të rëndësishme se gjithçka ka mbrojtjen e ideve të tij se sa pajtimet e çastit nga pushteti.


Ku e ka burimin pavarsia e z. Ngjeqari? Së pari mendoj që z. Ngjeqari është një intelektual i lirë, pavarësisht nga bindjet partiake. Duke qenë një njeri i lirë, ai është i çliruar nga tentakulat e pushtetit.


Z. Ngjeqari duke dashuruar më shumë se  cilido pushtetin e profesionit se pushtetin e posteve, është i lirë në zgjedhjen dhe opsionet e tij. Ai s’ka asnjë kompleks inferioriteti ndaj cilido pushtetari, qoftë ky kryeministër apo ministër.


Ju kujtohet stigmatizmi që ai i bëri drejtpërdrejt ish-Ministrit të  Transporteve dhe komunikacionit z. Spartak Poci.


Z. Ngjeqari si një “prokuror” i rreptë denoncoi gjithë kalvarin burokratik të ministrisë që drejtonte ky ish-ministër. Gjithashtu ju kujtohet se ai ballas denoncoi ministrit aktual të Transporteve dhe Komunikacionit z. Lulëzim Basha, që praktikat  e ekipit privat të futen  natyrshëm në lojën e ekonomisë së tregut duke u “ngrënë” dhëmbë për dhëmbë me procedurat  tërkuzë të burokracisë sonë shtetërore.


Ing. Xhevahir Ngjeqari është njeriu i hekurt që për të realizuar endrrën e tij profesioniste në shoqërinë e lirë të tregut nuk njeh asnjë pazar me “gjeneralët” e  pushtetit. Ai është i shpenguar dhe i sigurtë në ballafaqimet e tij me nëpunësit e pushtetit, sepse ai “busull”  orientuese ka kredon e vet profesionale. Ai i bindet profesionalizmit të tij si një  Perëndie. Duke parë se ai është i sigurtë një mijë herë i sigurtë në përfundimet e tij shkencore, ai ballafaqohet plot dinjitet me tërë shpurën e pushteteve pa asnjë lloj kompleksi.


Pra, përballja me të gjitha llojet e barrierave burokratike e z. Xhevahir Ngjeqari buron nga pavarësia e tij intelektuale. Është ky motivi i fuqishëm  që e ka shndërruar z.  Ngjeqarin në një intelektual të  klasit të parë duke e vendosur në radhën e intelektualëve të shquar të vendit tonë.


Shembulli i njeriut të  hekurt, ing. Xhevahir Ngjeqarit, është vërtet një  shembull brilant që iu kundërvihet shumë intelektualëve konformiste, të cilët s’kanë as zë as gojë, por veç i  thërrasin hosana pushtetit duke patur si qëllim përfitimet materialiste.


Sot ka një shpurë intelektualësh në nivele të ndryshme të pushtetit, të cilët vegjetojnë dhe nuk i kundërvihen burokracisë së  pushteteve.  “Intelektualë” të tillë mjaftojnë ta kenë mirë me eprorët. Për ta më i rëndësishëm është opinioni i shefit, i ministrit, se sa mendimi dhe dinjiteti profesional. Kjo shpurë “intlektualësh” pa emër, pa profil nuk ka kurajon të argumentojë dhe të përballet me teknokracinë burokratike, duke e ndjerë veten komode nën obrellën e pushtetit. Ku e ka zanafillën konformizmi intlektual dhe cili është shtrati ku ai vegjeton? Shtrati vegjetues konformist i mjaft intelektualëve është flirti me pushtetin për interesa fitimprurëse. Këtu e ka bazën “heshtja” e intelektualëve ndaj prepotencës pushtetore. Jo vetëm mua, por gjithkujt i ka lënë një shije jo të mirë heshtja e Prof. Dr. Farudin Hoxhës dhe votimi i tij pro për shembjen e Zogut të Zi. Nuk e “akuzoj” Prof. Dr. Farudin Hoxhën për lidhje fitimprurëse me pushtetin e sotëm, por mungesë kurajoje profesionale besoj ishte moskundërshtimi i tij.


Shembulli i z. Farudin Hoxha, ndonëse ishte zgjedhja e tij, dëshmon se edhe intelektualë të këtij lloji bëhen “kurban” i presionit pushtetar.


Ing. Irfan Ngjeqari është bërë një shembëll i gjallë i kurajos profesionale dhe i përballjes me  burokracinë. Z. Ngjeqari ka vite që lufton, për të realizuar qëllimet e tij   shkencore. Lufton dhe nuk tërhiqet. Ky është sërish një shembull se si të mos thyhesh përballë pengesave. Kjo gjithashtu dëshmon se për të arritur një qëllim s’është  e lehtë. Tashmë “dueli” i z. Ngjeqari me atë pjesë të pushtetit burokratik që vendos barriera ndaj  sipërmarrjes private është real. Nuk do patur asnjë lloj iluzioni se mund të arrish di:ka të lehtë.


Z. Ngjeqari me rebelzimin e tij  është bërë një model se si intelektualët duhet të çlirohen nga tutela e pushtetit. Sot në qytetin tonë ndesh  pak zëra intelektuale që i kundërvihen burokracisë dhe barrierave të pushtetit. Edhe kur ka zëra të tillë, ata pak mbështeten ose inkurajohen.


Në përgjithësi ndodh rëndom që arroganca shtetërore i mbyt këta zëra që në vezë... Por ajo që në këtë qytet të bën më shumë përshtypje është mungesa e debateve dhe përplasja e ideve. Edhe kur bëhen ballafaqime ose zhvillohen debate, vihen re  uniformitete dhe qëndrime konformiste. “Debatet” zhvillohen të grinjta, pa nerv, pa opsione. Ose pak ose aspak vëren që intelektualët t’iu vihen përballë me argumentime profesionale të “mëdhenjve” duke treguar haptazi bashkëjetesën me pushtetin, ose mungesën e kurajos profesionale dhe të argumenteve shkencore.


Përballja e intelektualëve me pushtetin nuk do të thotë “duel armiqësor”, por një debat ku e rëndësishme është që të fitojë  opsioni profesional. “Lufta” jo vetëm mediatike, por edhe ajo e drejtpërdrejtë e z. Ngjeqari me pushtetin dëshmon se akoma ka reminishenca të thella burokratike, të cilat nuk i hapin udhë mendimit shkencor. Shembulli “Ngjeqari” është një tregues kuptimplot i përballjes dhe i triumfit intelektual ndaj teknokracisë pushtetore. Ky shembull duhet padyshim ndjekur nga të gjithë intelektualët e të gjitha fushave, sepse vetëm idetë dhe kurajoja intelektuale e çojnë shoqërinë njerëzore drejt ndryshimeve të reja.
Të mos na dhëmbë gjuha, kur të flasim për gjuhën

Kur Fan Noli, kalorësi e fjalës dhe i vargut shqip, njeriu i guximshëm i mendimit të lirë, ftohej në Londër më 1964 me rastin e 300-vjetorit të Shekspirit, ishtë rëndë, shumë rëndë me shëndet e nuk mund të përballonte dot udhëtimin me avion kur ishte jo pak, por 82 vjeç. Ky rast u humb në planin personal, por asnjë anglez nuk ia mohoi kurorën e lavdisë që i dhanë atij shekspirologët e shumtë në Angli apo në vendet e tjera si përkthyesi më i mirë i Shekspirit në gjuhët e huaja. Bashkë me të po merrte një kurore nderi edhe gjuha e ëmbël shqipe, gjë që ndezi krenarinë e të gjithëve. Shumë e re në shkrimin e saj, por tepër e fuqishme në pjesët e saj përbërëse për t’u përballur me dinjitet edhe me gjuhë të kombeve më të mëdhenj të kohës dhe të ditëve tona.


Sot, pas më se 40 vjetësh, nuk e përcaktojmë dot të saktë se kush i bënte më shumë nder njëri-tjetrit gjuha shqipe ia bënte këtë nder Fan Nolit, apo vetë ky përkthyes-gjigand ia bënte gjuhës së të parëve të tij që, për çudi , e ushrtroi fare pak në kufijtë gjeografikë të shtetit shqiptar. Dhe të mos harrojmë ishte viti 1964. Do të duheshin edhe disa vite që në Tiranë të mblidhej Kongresi i Drejtshkrimit që njësoi mjaft rregulla të drejtshkrimit e drejtshqiptimit të saj. Në se do të vinte Noli në atë Kongres, natyrisht do t’i takonte një vend nderi në tribunën e tij.

Mesazhi është i qartë: kemi një gjuhë të pasur, të lashtë, të aftë për t’u përballur edhe me Shekspirë të tjerë të kohëve moderne. Po a jemi të gjithë nolianë për ta mbajtur të fresktë, të pastër. Po hyjmë në Evropë, thotë dikush. Jemi në Evropë, thotë një tjetër e mbase nuk duket ndonjë gjë e madhe të ketë edhe disa shkelje të gjuhës 

Ani. Por identiteti ynë gjuhësor nuk duhet kurrsesi të humbasë, madje as të goditet nga vetvetja jonë. Duket se tranzicioni e ka goditur rëndë edhe gjuhën. Vazhdon ta godasë ende. Të folurën e të shkruarën. Dikush nëpër mbledhje vrapon të citojë Naim Frashërin. Vetëm kaq. Shetitni pak në udhët e kryeqytetit, të Beratit, të Durrësit! Merrni atë ditë një mision të ri për të vështruar me kujdes të gjitha tabelat e dyqaneve të shumëllojta e të shumëngjyrta! Emra të huaj pa fund. Sa e ke të vështirë që në një vend që quhet Shqipëri të gjesh fjalë në gjuhën shqipe!… Askush nuk flet, nuk reagon. Pa le të protestojë siç bëjnë shoferët e autobusave, naftëtarët, jetimët, paraplegjikët, mësuesët, pronarët zemërthyer, fshatarët pa ujë, të palegalizuarit… Do të ishte fort e bukur që një grup intelektualësh, mësuesësh, pse jo edhe njerëz të thjeshtë, të dilnin në rrugë për të kërkuar këtë shkelje kombëtare.

Shtypi i shumtë, i shkruar dhe viziv, aq sa nuk mund t’i numërosh dot të gjitha dyert që të çojnë drejt tyre, ende nuk punon për këtë gjuhë të uruar. Edhe një rubrikë gabimesh që kishte “Shekulli” pas disa kohësh e hoqi nga qarkullimi!


Përgjegjësia e përdorimit të gjuhës së njësuar duket se nuk është asnjëherë në një balancë me gjetjen e faktit gazetaresk. Shtypi shpesh bëhet një model i keq për rininë shkollore.

Po vetë shkolla? Duket se vendimet historike të aprovuara para gati 40 vjetësh nga Kongresi i Drejtshkrimit po kthehen në ca relike nostalgjike për shumë njerëz për deri sa ato nuk janë një model për ndjekje. Po hidhen mendime për një kongres të ri të Gjuhës Shqipe, por nuk e dimë se çfarë probelmesh do të marrë e do të zgjidhë ai. Për infrastrukturën shkollore po bëhet ende pak për gjuhën amtare. Dihet nga të gjithë se pas disa vitesh kërkesash këmbëngulëse të prindërve, mësuesve e intelektualëve në shkollën e mesme të përgjithshme u fut mësimi i gjuhës amtare. Mirë. Shumë mirë. Por, për fat të keq ndërohë që propogandohen, madje edhe gjenden fonde për kabinete të kimisë, të fizikës, të biologjisë, nuk i ka shkuar ndonjërit në mend që në shkollat e mesme të ngrihen kabinete të gjuhës amtare. Vitin e ardhshëm sipas programit shkollor të lëndëve shoqërore do të futet në maturën shkollore provimi i shtetit për gjuhën amtare. A e kemi “ushqyer” nxënësin tonë dhe a e kemi përgatitur për  këtë “betejë” të re? A janë botuar nga shteti apo nga shtëpitë botuese private tekste në ndihmë të përvetësimit të gjuhës amtare, për mësues apo për nxënës, veç teksteve shkollore që janë gjithësesi të mbingarkuara e shumë teorike. Në shkollat tona mungojnë në masë fjalorët e gjuhës shqipe. Mungojnë fjalorët drejtshkrimorë. Mungojnë rregullat e drejtshkrimit të gjuhës shiqipe. Drejtoritë e shkollave 9-vjeçare dhe të mesme nuk kanë kënde të gjuhës shqipe, në formën e një gazete shkollore, ku veç rregullave kryesore të nxitej drejtshkrimi, pasioni i mbledhjes së fjalës së rrallë, pa folur për drejtshqiptimin. Në shkallë qyteti do të ishte me mjaft interes një bashkëpunim i drejtorisë arsimore ose i institucioneve kulturore me specialistë përkatës me policinë bashkiake për të vëzhguar ato dhjetëra gabime të gjuhës shqipe në tabelat e dyqaneve rë shërbimit e të tregtimit. Pse jo edhe për të praktikuar ndëshkime financiare për shkelësit e këtij karakteri. Nuk mund ta quajmë idealizëm një gjë të tillë e as të pamundur me justifikimin legjendar “për arsye të tranzicionit”.

Kjo do t’i jepte një frymëmarrje edhe jetës kulturore të qyteteve tona, do të rriste dinjitetin kombëtar.


Në vend të moralit publicistik që duket se është rroba më e vjetëruar e kohës sonë, po citoj një mendim të princit të letrave shqipe Faik Konica: “Gjuha është shumë e gjallë dhe e hollë aq sa po i shtembërove pakëz një nyjë a një dell, trupi i tërë tronditet, vuan dhe humb forcën bashkë me bukurinë.”.

Ndërsa dijetari i shquar gjerman, njohës i mirë edhe i gjuhës shqipe, ka thënë: “Më jepni një gjuhë të bukur, t’ju jap  një qytetar të mbaruar!” 

Kur citon këto mendime të arta për gjuhën, gjëja e parë që të shkon në mend  është të heshtësh e  më tej të thuash nën zë: pa koment!”

Namik Selmani
Këshilli kombëtar i arsimit midis utopisë dhe nevojës urgjente                 

Në qoftë se ka me gjithë mend  vizion për t’i ndryshuar gjërat, për të mos përsëritur gabimet, për të prurë diçka tjetër dhe në fund të fund  për të justifikuar  vetveten, kjo  është Ministria e Arsimit. Këtu nuk është fjala për 100 ditët,  apo për 200 ditët  e para të qeverisë. Nuk e di kush e  ka shpikur  “punën e 100 ditëve “, por për aq kohë  edhe në vendet  më të zhvilluara të  botës, zor se  del në dukje  e mira apo e keqja e  një qeverie. Ajo që bie në sy,  është vullneti për t’i thënë  gjërat  troç, ashtu siç janë. Për ta pranuar  të vërtetën  pa patur frikë, pa asnjë lloj  paragjykimi që nga  universiteti e deri  poshtë  te arsimi parauniversitar. Janë njerëzit që bëjnë të vërteten e madhe, jo e vërteta që i bën njerëzit e mëdhenj. Universitarja dhe  parauniversitarja  janë të lidhura aq ngushtë njëra me tjetrën, sa që nuk mund të mendohet kurrë  reforma  vetëm tek njera,  duke harruar, apo duke e lene  ne nje kohe te mevonshme tjetren. Ne Shqiperi , edhe me shkollen, kane ndodhur  gabime  te shumta,  te cilat tani na duken  se s’duhet t’i kishte bere  as femija  me i vogel. Gabime te atilla  qe per fat te keq hera heres perseriten.  Edhe sot e kesaj dite vazhdon te rritet me shpejtesi  numri i femijeve analfabete. Frekuentimi dhe fiktiviteti  jane pa medyshje katastrofa e shkolles sone. Pra po na rritet edhe numuri i shkollave qe nuk po i mesojne nxenesit..Mesatarja  e viteve te  te arsimit  te shqiptareve  ka renie   nga  12 ne  9.4. Argumente te tilla  jane rreqethëse.U  mbyll simestri i pare  ne nivelin parauniversitar dhe shifrat  jana po aq   alarmante . 30 deri 40 %  eshte kalueshmeria   ne gjimnazet shqiptare. Ky eshte dhe realiteti. Kjo eshte gjendja reale. Jo me kot  edhe Ministria e Arsimit, per pranimet  ne shkollat e larta   per kete vit, me kriterin e mesatares  dhe matures shteterore,  i jep rendesi  notave te simetrit pare. Mos ndoshta ka parasysh  fiktivitetin? Fiktiviteti  eshte tmerrues, jo pak,  por  gati 60%.  E thene me fjale ndryshe  nje shifer  e tille  nxenesish nuk eshte  per gjimnaz, per arsim te mesem te pergjithshem. Nuk eshte  per parauniversitar, qe ne tetor te shkoje ne universitetet shqiptare. Liberalizim te universiteteve  nuk do te thote  qe te gjithe  qe mbarojne   shkollat e mesme   shkojne ne universitet. Ne Gjermani   ku ekziston  nje liberalizim i tyre,  nuk shkojne me shume  se 30%  e nxenesve te shkollave te mesme. Atehere pse ndodh nje  gje e tille ne vendin tone? Ndodhe se arsimi profesional   eshte ne krize. Ai “ ka mbetur  ne klase” . Po te shtojme  edhe mungesen e tregut te punes, kuptohet pse  “vrapohet drejt gjimnazeve”. Nxenesit mendojne se u shtohen shanset  per te ardhmen  me gjimnazet se sa me ndonje shkolle tjeter te mesme. Eshte e papranueshme, jo e drejte, pa kuptim  qe shkolla te ndryshme profesionale  nuk e gezojne statusin e shkolles se mesme. Per rrjedhoje  nje numer jo i vogel  nxenesish,  pasi mbarojne keto shkolla, dynden drejt gjimnazeve. Ata e shohin  kete  si rrugen e vetme drejt shkolles se larte  dhe me pas sigurimin e nje vendi pune. Sot  e vetmja shkolle qe nxjerr specialiste  per tregun e punes  eshte shkolla “Harri Fullc”. Prandaj, te besh  reforme , do te  thote   ta trajtosh  sistemin tone arsimor si nje te tere. Ekipi   i ri  qe ka ardhur  ne pushtet  duket se ka  mendje te mire  per ta kapur “demin nga briret”. Ministri i arsimit Pollo  dhe keshilltari i  kryeministrit  Tafaj duket se jane ne sinkron dhe te japin shpresa  se diçka mund te ndryshoje. Keshilli  kombetar i arsimit, ide e hedhur kohet e fundit, eshte shpresedhenes. Ne vetevete ai perben nje element cilesor per demokratizimin  e vendimmarrjes ne  arsim. Mirë, po  kalon kohe , u mbyll simestri i pare  i erdhi, fundi  vitit akademik  2005-2006, po vjen dalngadale fundi i vitit të pare qeverises dhe  ideja e  qeverise  Berisha  ka mbetur vetem ne leter. Keshilli kombetar i arsimit  te pakten deri tani duhet te ishte krijuar. Ai duhet te kishte filluar nga puna. Si nje organ  i ndermjetem  mes qeverise dhe shkolles, ky keshill  duhet te kishte marre vendime  per politikat arsimore. Sipas  praktikes   moderne, vendimet  e tij,  jane rekomandime  per Keshillin e Miistrave  dhe ky i fundit  jo vetem i degjon, por i ve ato  ne jete. Keshilli kombetar i arsimit  eshte  me imediat se kurre. Arsimi nuk duhet t’i lihet me spontanitetit.Keshilli kombetar  duhet te jete nje filter  per Keshillin e Ministrave .Duhet te marrin fund njehere  e pergjithmone   populizmat , subjektivizmat , diletantizmat ne fushen e arsimit .Te mos te ndodh  me  qe njehere e vendosim mesataren    ne gjimnaz , dhe kur vjen  ministri tjeter e  heq ate.Te mos ndodh    me qe universitetet  t’i ndajme  ne elektorale dhe jo elektorale.Te mos ndodh  qe ministria e arsimit te merret me tenderat e shkumesave ,, tjegullave,  e kushedi  se çfare.Keshilli kombetar  i arsimit duhet te jete  vetem profesionist. Duhet te jete  i perbere vetem nga ata qe  e kuptojne  se çeshte petagogjia ,  shkolla ,  gjimnazi , universiteti. Ne  perberjen e tij ska perse perzien  politikane  e parlamentare. Ne qofte se ka vertet fajtore   per gjendjen e shkolles sot ,  keta jane  politikanet dhe parlamentaret. Perberja e tij  duhet te jete  vetem nga komuniteti i arsimit dhe nga asnje lloj komuniteti tjeter.Ne fund te fundit kemi te bejme   me çeshtje profesionale   dhe me mire   se profesionistet   nuk jep mendim asnjeri tjeter. Keshilli kombetar  i arsimit  eshte i vonuar. Qe eshte i vonuar, kete e tregon  me se miri debati qe ka filluar per maturen shteterore. Nga njera ane kemi orjentimin  e Ministrtise arsimit per çeshtjen ne fjale  dhe nga ana tjeter  mendime te dhena  nga dekane, rektore, petagoge  te ndryshem . Ne kete mes nuk ka asgje te keqe.Nga konkurenca e  ideve , alternativave   nuk ka te humbur.E humbur eshte koha  qe po e leme te iki kot. Po kur thuhet se  matura shteterore  me raportin mes mesatares  dhe provimeve  do te ndryshoje pas 2 vjetesh,  me fjale ndryshe kjo perkthehet  se po vazhdojme te eksperimentojme pa mbarim. Te eksperimentosh  pa fund  eshte e rezikshme .Sidomos kur eshte fjala  per shkollen , ne  sbejme gje tjeter, veçse thellojme mekatin disavjeçar  ndaj saj.Keshilli kombetar  i arsimit  nga vete emri  eshte kombetar, nuk eshte partiak. Kjo do te thote  se ai nuk i perket  vetem maxhorances  qe eshte ne pushtet. A do te gjendet gjuha  me opoziten? Eshte ky nje argument  se pse Keshilli kombetar  ka rrezik te mbetet ne leter.Ne shume  vende europiane  kane ekzistuar dhe ekzistojne institucione te tilla, te cilat jane teper funksionale.Ndersa  ne Shqiperi  ndertimi  i Keshillit  dhe menyra e funksionimit   rrezikon te shoqerohet  si per çdo fushe tjeter  nga pereplasje  te tipit  “made – in   Albania” si puna e  “Zogut te zi”.Keshilli kombetar i arsimit  ka pune  , ka shume pune qysh ne ditet e para  sapo te krijohet. Ai nuk duhet te beje rolin e papagallit. Te perserise po ato gjera  qe trumbeton  politika.Piksepari ai duhet ta filloje  nga ai qe quhet decentralizim te sistemit  arsimor.Decetralizim do te thote politike moderne  arsimore. Decentralizim  eshte veteqeverisje .Decentralizim  do te thote ti kthesh komunitetit  institucionin e shkolles. Gjendja  e sotme eshte tejet e centralizuar.Ajo ngjan me se shumti  me nje piramide ushtarake . Ne tere vertikalen  e arsimit shqiptar  merren dhe trasmetohen   urdhera dhe porosi.. Ne disa raste ministri i ngjan  gjeneralit.Ai nuk e di saktesisht se çfare ndodh realisht ne skalionin e pare  te arsimit. Nje numur jo i vogel shkollash, sidomos gjimnaze,  ngjajne  si stadiume, bilardo qe sherbejne vetem per te shtytur kohen.Nuk e teprojme po te themi  se sa me periferike  te jene shkollat  aq me shume  si “kopshte pa dreke” ngjajne. Neper  klasat e tyre   japin mesim mesues çiliminj  qe “ mezi sa u del  X-i .” Mesuese kerthizeperjashta “  qe japin  qytetari gjate gjithe dites. Mesues pleq qe pasi kane mbaruar pune  me kazanin e rakise  debatojne per internetin. Nje sistem i tere  arsimor qe nuk e di” se ku jane kembet dhe ku eshte koka”.Nje mungese totale  kontrolli  nga qeverisja vendore. Nuk e dime se me  çfare  merren  bashkite, komunat, per sa i takon  kompetencave lidhur me shkollen? Pothuajse s’merren fare. Keshilli kombetar duhet te vere piketat ne gjithe parauniversitaren.Per ta filluar   nga  arsimi profesonal, per ta vendosur  ne raport   te drejte  me  ate te pergjithshem.Nje shkolle profesionale  kompetitive  dhe me treg pune  do te sherbente  perveç te tjerash edhe si valvul shkarkimi  per  shkollen e mesme  te pergjithshme,   tejet e mbipopulluar.Pert tju rikthyer me pas profilizimit te famshem.Profilizim  qe e shpejtojme  pa asnje shkak e me teper se çduhet,  pa e kuptuar  se mund  edhe te deshtojme. Profilizim  pa tekste. Profilizim  gjysmak apo me tekste te superngarkuara, per te cilat Ministria e arsimit  nderhyri me te drejte  ne kohen e duhur., por qe duhet  shtrinte  me tej akoma  edhe ne shkencat shoqerore.Nuk eshte e  vertet se sdime  te bejme tekste, por hartimi i tyre eshte kthyer ne qellim ne vetevete, vetem  e vetem per ti shitur dhe jo per ti sherbyer nxenesit , shkolles.Te ndryshosh tekstet e arsimit parauniversitar, jo pak por te pakten 4 apo 5 here gjate ketyre 15 vjeteve  do te thote  te jesh tallur  pa hesap me te ardhmen e kombit.Vetem  tekstet e shkolles shqiptare  jane  bardh e zi, pa ngjyra, pa figura ose ne rastin me  te mire  me figura te shplara e te dale boje.Eshte fjale e madhe te thuash modernizim te mesimdhenies,teksteve , zvogelim te numurit te nxenesve. Po ai relizojme dot? Eshte   madheshtore te thuash internet dhe anglisht ne çdo klase ku adoleshentet tane do pergatiten si qytetare te  ardhshem te BE.Por me  pare sa te themi  internet  e anglisht    te  na shkoje  mendja  te pakten   te ngrohja e cila ka vite qe eshte harruar.Klasat  u ngjajne me teper dhomave frigoriferike  se sa vendi ku behet gara e dijes, gara e zhvillimit.Ti biesh tastieres se kompjuterit  dhe me kembet trung  nga gjunjte e poshte , kjo ndodh vetem ne Shqiperi.E pra, Keshilli kombetar i arsimit per keto qe permendem  dhe shume te tjera  eshte  nje nevoje urgjente, teper urgjente. Vonesa ne krijimin e tij  do te na  kushtoje mjaft.

Debat 
Universiteti: Ëndërr apo ralitet?
Kalojnë ditët, muajt, vitet. Kthen kokën mbrapa, të ndjekin pas kujtimet nostalgjike, ndërsa para teje shfaqet e ardhmja e paarritshme. Vjen një çast që të duhet të zgjedhësh. Koha ka ardhur të rritemi, të marrim mendime, të vendosen ligje dhe ne na duhet të vendosim. Mosha 18 vjeç kërkon përgjegjësi, guxim, zgjuarësi. Mendon dhe thua: “Sa mirë të jesh i vogël”. Edhe nxënësit e gjimnazit  janë në këtë dilemë. Bota e re që u shfaqet përpara, u imponon  frikë, ankth, të paktën ashtu pohojnë ata. Eksplorimi  është i  vështirë, sepse askush tjetër nuk ka ecur mbi atë tokë. Pikërisht, kjo i fut në panik. Për ta është një ishull i shkretë, i pabanuar, s’e dimë nëse ky “ishull” ka mjaftueshëm ushqim, ujë për të mbijetuar apo mos ndoshta ka kafshë të egra grabitqare! Njëzëri përgjigjen: “Duhet të njoftoheshim më parë , është pak vonë për t’u përgatitur”. Ekplorimi i përket “ishullit të pabanuar” për vetë faktin se aplikimet e pranimit janë të reja, se si do të rezultoj kjo reformë është një pikëpyetje e madhe mund të vendosim dhe pikëçuditëse. Askush nga maturantët nuk e mban këtë përgjegjësi: “Përse nuk na lindën një vit më parë?! “ Shprehja e tyre është mjaft domethënëse, sepse ata kanë frikë nga e reja, u duket një e papritur e cila disa do t’i gëzojë e për disa të tjerë do të prodhojë lot.
Maturantët: 

A ju duket i mirë  sistemi i ri i pranimit në universitet? Është më i lehtë?!


Vita:- S’është i drejtë, sepse ky vendim është marrë shumë vonë. Nuk e kemi kohën e duhur. Nuk mendoj se është e lehtë.


Riselda:- Prisnim liberalizimin. Ishte diçka e papritur. Na duhet kohë. Asgjë s’është e saktë dhe konkrete. S’është e lehtë.


Eva, Anisa:- Është vonë për këtë maturë. Është një stërmundim. Ndoshta do të ishte mirë për ata që mot do të jenë maturantë.

Mendoni se me këtë metodë nuk do të ketë korrupsion?

Eva, Anisa:- Mund të minimizohet, por jo të zhduket.


Riselda:- Korrupsioni është i padukshëm.


Vita:- Nuk besoj se do të largohet.


Kur i pyet nëse ata që janë në vit të parë do ta kenë më të lehtë, njëzëri përgjigjen:

“Kanë mundësi të përgatiten!”

Por ethet e konkurimit nuk i kanë vetëm maturantët, por edhe paramaturantët, ata që sot  janë  në vit III. Këta të fundit kanë një vështrim më ngushëllues. Janë më altruistë, i shohin gjërat më me pasivitet, por ajo që i shqëtëson më tepër është zgjedhja  dhe shpërndarja në degë.


Ja seç thanë: 

D: -Unë mendoj se ky sistem nuk është dhe aq i mirë, pasi nxënësit  nuk do të kenë mundësi për  të shkuar në atë shkollë që dëshirojnë. Siç kam dëgjuar nxënësit do të shpërndahen në shumë qytete të Shqipërisë. Po sikur të na caktojnë në një qytet që ne nuk dëshirojmë të shkojmë?! Çfarë do të bëhet me ne?!


Edhe të tjerët janë dakort mbi këtë pikë, por duan të kenë më tepër  mundësi në sasinë e zgjedhjen e degëve, por kur i pyet thonë: 


- Thoni se do të ketë korrupsion? Gjithmonë do të ketë korrupsion. Mund të ulet korrupsioni nga ana e pedagogëve, por këtë ves mund ta përvetësojnë mësuesit e gjimnazit për të ngritur mesataren.

 
Siç e  shohim nuk qenka e thjeshtë të rritesh.


Mendja prodhon mijëra mendime të ndryshme, trubullira të  pshuton qenien.


- Bobo, kam kurs matematike!


- Oi, po kimia?!


- Po këtë fizikën që nuk e kuptoj fare, si do t’ia bëj?!


- Po lëndët e tjera që kam nesër në orar?!


- Edhe sa kohë më mbetet, do arrij t’i mësoj?!


- Vallë do t’ia arrij të plotësoj ëndrrën e jetës sime?!


Zbret ditët që kalonë për të arritur në çastin vendimtar në zgjedhjen e rrugës së jetës.


Pavarësisht të gjithave, një shprehje thotë: “Asgjë s’është e pamundur. Ndaj ç’mund t’u themi atyre që me ankth do të presin edhe  5 muaj? Me pak punë e durim do t’ia arrini qëllimit. Suksese dhe sa më shumë fat!

Erinda Gjata
Seksi i çmendur në akustikat indiferente

Erotika dhe derivati  i saj kryesor, seksi

Për këtë derivat erotik pornografohet shumë, por në aspektin social dhe ligjor ka tepër pak interes  dhe prononcim. Pa nuancë tabuje, seksi është parabola dhe  procesi biologjik i t ë gjithëve. Askush nuk i fshihet apo i frenohet këtij akti njerëzor, në radhë të parë si remineshencë rigjenerimi dhe vazhdimësi njerëzore. Këtij akti i  jep udhë edhe Bibla, Kurani, dhe lloj-lloj kanunesh të kryetarëve të fiseve deri te kalifët, mbretërit, perandorët apo diktatorët. Në këtë subjekt njerëzor s’mungojnë as artet dhe letërsitë elitare në rrafshet  kontinentale dhe ndërkontinentale. (Për ato arte që bota pseu-doevoluese i cilëson  “skandale” përballë realitetit global që “shkelim me këmbë”, tepër indifferent apo me nuancë skandaloze).

Perandoria e seksit nëpër shekujt e historisë u kthye edhe “mit  dhe karikatura e vetë njerëzve që mbretëronin kombet”, siç shkruan Gavril Pinc. Ndërsa  në shekullin e dytë mbas  lindjes së Krishtit shkrimtari i krishterë  Tertulliani thoshte:  “Femrat e rrugëve ishin  një fuqi tjetër  dominuese për  romakët”. Gjithashtu, në thelbësinë e shekujve dhe dekadave, perandoria e seksit ka rrëzuar  apo marrë  kala, kështjella, mbretër e perandorë… Imazhi i shumë femrave superseksi, ka rrëzuar  e përdhosur  burra shteti edhe në kohët moderne, ku s’përjashtohet  Evropa  dhe Ballkani. Ndonëse seksi mbetet një nevojë domosdoshmërie, i cili ka  dhe skandalet ekstreme, edhe në rrafshin  publik të dëmshëm apo dhe të  dënueshëm, në  thelb ai mbetet një emblemë e dashurisë klasike dhe e vazhdimësisë me praeime të larta familjare dhe shoqërore. Ku, natyrisht, këto “parime” i menazhon, i edukon, apo i mbron fuqia e  lirisë me dekor ligjet shtetërore dhe kulturën klasike të kombit. Është e kuptueshme, që ky lloj “ligji e lirie” gjen hapësirë të madhe në  sfondet, po të  hapësirave demokratike. Gjithashtu, duhet të kuptojmë se fytyra e një shteti shfaqet edhe në interpretimin e kodeve erotike, në interesin  e kodeve estetike, në interesin planifikues e civilizues të shoqërisë së një kombi. Kemi 15 vjet demokraci dhe ky subject, përballë  botës së  qytetëruar është një nocion edukativ, shoqëror dhe ligjor, tepër indifferent, bile shumë  gërryes dhe për atë çka është klasike për ne shqiptarët. Gjyshërit tanë të stërlashtë e të lashtë nuk e humbën vlerën e tyre më të mirë, pavarësisht se ata u pushtuan edhe nga romakët si nxënësit e parë botërorë të seksit  publik e të rrugëve. Dhe pushtues të tjerë të  trojeve tona s’e degraduan dot moralin dhe karakterin e shqiptarëve simbas kodeve të eritikës së tyre. Kjo autoktoni e virgjër është natyrisht një nga  supervlerat e mëdha të kombit tonë. Një fakt për ilsutrim. Poeti modern grek i fillimit të shekullit XIX, Janis Villarasi, i arsimuar në universitetet italiane, mik personal i Ali Pashë Tepelenës dhe hartues  i gramatikës së parë shqip-greqisht, që nga Vokopola e Tërpanit i shkruante po me gjuhën shqipe miqve  të tij. Përvec varfërisë dhe jetës sociale të shqiptarëve të asaj kohe, ai kumton dhe këto radhë: “Gratë shqiptare të puthin  e të përqafojnë me shumë dashamirësi pa t’i hedhur sytë…”


Natyrisht  edhe këto radhë  të poetit modern grek, këtu e dy shekuj më parë, janë një tjetër vlerë në adresë të femrës shqiptare, mikpritëse dhe me moral jashtë joshjeve të rrugës. Gjithashtu  ka shumë  subjekte, rrëfenja, balada dhe elegji të publikuara e të papublikuara për të mbrojtur nderin e tyre dhe të komunitetit ku bënin pjesë. Por ç’është më  e keqja, këto subjekte janë trajtuar  dhe ende trajtohen {veçanërisht  në klishet dhe tablotë e artit}, si mesazhe historike  dhe patriotike dhe shumë pak në kënd-vështrime sociale apo  “vetëdije e ndërgjegjësuar e shqitparëve”, sic thotë Eqerem Çabej. Pra, këto akte s’kanë qenë një lloj “kamikaz” i imponuar i femrës shqiptare përballë vendalizmit  të huaj dhe banditizmit shqiptar, por virtyt i vyer  e  i  përsosur  ndër shekuj. Është e kuptueshme që komunzimi klasik dhe bajraktarizmi rajonal shqiptar ishte motiv kryesor pengues i lirisë publike të erotizmit dhe seksit të lirë, ku kjo hapësirë apo “akustikë” sociale ka dhe dramat dhe tragjeditë e femrës shqiptare, ve-çanërisht  në izolimin e derivatit të dashurisë më njerëzore dhe   brilante të saj. Por, dhe forca  drastike e kanunizmit mbi femrën shqiptare  nuk retushohet si nocion social i plotë, por si një motiv skllavërues për vlerën e vërtetë të kësaj gjinie, e cila s’u përgjunj  edhe në ekstremet  e neveritshme të shoqërisë  së kohëve të ndryshme. Pra, në radhë të parë është gruaja shqiptare që nuk iu përgjunj skllavërisë kanunore dhe bajraktariste , se në të kundërtën do të kishim të tjera pamje të papëlqyera morale dhe erotike. Është ashtu si cilëson  edhe Branko Merxhani në vitet 20-të: “Femra shqiptare, ndonëse  nën perçe, është sentimenti më i ndjeshëm dhe më  i duruar, që na imponon të gjithëve një kulturë të vecantë”.


Jetëgjatësia  e diktaturës komuniste, natyrisht e “heshti” kanunizmin  klasik, por nga ana tjetër  s’i dha erotizmit dhe  derivative të tija profesionalizmin, kulturën dhe lirinë e duhur. Femra shqitpare fitoi lirinë kolektive nën “vigjilencën revo-lucionare”, por aspak ndjenjën e vërtetë të lirisë individuale. Dikush mund të shprehet ethshëm: Mos do të gjenim “tregun e lirë të seksit” edhe në socializëm?!


Opinioni im do të cilësojë të kundërtën. Bajraktarizmi i vjetër u zëvendësua me bajraktarë të rinj  komunistë me një degjenerim ilegal të theksuar. Këta kontrollonin dhe shtypnin, çdo liri, dashuri apo dëshirë individuale të moralshme, veçanërisht te gjinia femërore. Edhe sot retushohet me sens sofistikues sllogani i lirisë dhe i barazisë “së pakufishme” që  ka fituar femra shqiptare në “llogoret e socializmit”. Ky sfond i “akustikës socialisite” në radhë të parë, ravijëzohet për të shpërfillur imazhin e demorkacisë, por nga ana tjetër, edhe sot parimet dhe kodet morale i përpunojnë dhe i pornografojnë ish-kolonë të bajraktarizmit komunist. Natyrisht, s’mund të injorojmë çdo pasazh femëror të asaj kohe. Dhe e ashtuquajtura “liri” e qarkuar me grilën e famshme të “fillit të kuq”, ishte vetëm një moral hibrit. Po përsëri femra shqiptare duroi dhe nuancë skllavërie e dhune diktatoriale, por s’u gjunjëzua moralisht dhe erotikisht, vecanërisht femra nga komuniteti i të persekutuarëve. Po, a e vlerësojmë këtë vlerë si duhet? Jo. Sot në Shqipëri janë futur dhe “luhen” lloj-lloj kulturash, mënyra shijesh dhe jetese deri dhe multierotizmi skandaloz. Dhe, natyrisht, për ralizimin e tyre duhet femra shqiptare. Pra, duhet të kuptojmë, në radhë të parë, në sensin social, se kjo gjini njerëzore është ende e pambrojtur dhe e kërcënuar. S’duhet të joshemi apo ta quajmë kulturë të plotë demokratike pamjet erotike që përhapin televizionet dhe kompanitë celulare apo lakuriqësinë e çmendur të femrave publike me kulturën dhe profe-sionalizmin e tyre deri  dhe në kuotën injoruese. Me erotizmin tonë pa finish e star kulturor, profesional dhe ligjor, po injorojmë totalisht traditën dhe klasicizmin shqiptar. Thelbi i kulturës tonë publike, me të vërtetë demokratike, po bëhen grilat e lakuriqësisë ekstreme. Vërtetë bota e qytetëruar ka erotizëm, seks e lakuriqësi të lirë, por ato kontrollohen e drejtohen nga profe-sionalizmi, vlera më e mirë e kombit dhe ligji. Ku është vlera e mirë autoktone shqiptare dhe ligji?  Përtej Shqipërisë, ka masa ligjore dhe estetikë ligjore…edhe në  demokracinë e lakuriqësisë, pse jo dhe seksi në të kundërtën di kush vihet edhe para përgjegjësisë, kushdo qoftë. 

Ja dhe një fakt. Para pak ditësh e ëma 95-vjeçare e Silvio Berluskonit në një intervistë të saj, midis të tjerave thoshte: “Tim biri, kryeministri aktual i italianëve, vetëm një gjë nuk i fal, lakuriqësinë e tepruar në televizioniet e tija private”.

Hapja e Shqipërisë, natyrisht ka dhe efektet e saja negative. Këtu, ndikon ndjeshëm edhe peizazhi i varfërisë dhe mungesa  e kulturës demokratike. Nëpër familjet shqiptare po kthehet edhe neopatrikalizmi me shumë ekstreme, deri në neveri siç ishte seksi i vjehrrit me nusen e djalit të tij në qytetin e Beratit, që u bë edhe subjekt mediatik i ndjeshëm. 


Pra, këtu kemi me të vërtetë skllavëri apo seks të çmendur, jashtë çdo pasazhi shqiptarizmi.


Emigracioni është një tjetër plagë sociale, që pa dyshim këtë regres social e pësojnë familjet , po më tepër femrat.


Ndarjet familjare në kohë periodike, për shkak të emigracionit apo regresizma të tjera, krijon midis gruas dhe burrit emigrant ftohje bashkëshortore, intriga, viktima, jo në pak raste dhe tradhti bashkëshortore, pse  jo dhe nga nevoja seksuale e njërës palë. Përsëri, vuajtjet sociale dhe shpirtërore apo opinionet e këqija i  vuan gruaja e martuar dhe e divorcuar. Po sa mijëra gra të tilla ka në Shqipëri?! Institucionet përkatëse apo shoqatat e ndryshme  duhet t’i diskutojnë në aspektin social dhe fare pak  në këndvështrime morale dhe pseudomorale. Unë mendoj se varfëria dhe seksi është sheshit. i dyti, që pa dyshim, buron nga e para.  Shumë gra të divorcuara dhe pa asnjë shpresë pune e përkrahje morale kthehen në prostituta për të mbijetuar. Dhuna dhe banditizmi demokratik është një tjetër burim prostitucioni masiv. Ç’bën shteti për këtë aspekt social të mprehtë? Këtu, s’është  fajtore kryesore femra e udhëve pros-titucionale, por “zhdukësi” kompetent i varfërisë dhe i problemeve  me nuance të mprehta sociale. Pra, praktika dhe shteti…

Operacionet policore s’e parandalojnë kurrë pros-titucionin, vetëm se ndërrojnë “akustikën”  e seksit të rrugës. Seksi, siç opinionuam edhe më sipër, tek e fundit, është një nevojë domosdoshmërie. Dikush ka nevojë edhe për seksin e udhës. Ç’duhet bërë?!


Pavarësisht nga mentaliteti shqiptar dhe problmet sociale shqiptare të stilit anarkist, në Shqipëri duhet të ligjërohen shtëpitë publike. Ky ralitet s’duhet konsideruar  më “bombë kamikaze” në moralin shqiptar. Po si?! Asgjë përveç ligjit kompetent dhe të rreptë.

Gjakmarrja, shteti dhe shoqëria shqiptare
GJAKMARRJE, fjalë e cila  vetë nga emri  të tmerron, për shekuj me radhë shqetëson shoqërinë njerëzore. Megjithatë  vendet  e botës e shohin  sot gjakmarrjen  si një  kapitull te mbyllur,  si një fletë kalendari  të hequr, si nje epokë tjeter. Por edhe pse Shqipëria jeton ne shekullin XXI, në këtë aspekt ajo jeton në një shekull tjetër, shumë larg këtij  shekulli. Shqipëria po ecen ngadalë drejt zhvillimit, pasi i duhet të  mbajë  mbi supe  një barrë shumë të rëndë, GJAKMARRJEN.

   
Kryesisht Shqipëria Veriore është viktimë e këtij zakoni prapanik. Ndër shekuj në  këtë zonë, kanë vdekur e vazhdojnë   të vdesin njerëz. Por fatkeqësisht këtij zakoni prapanik nuk  i shpëtojnë  as filizat më të njomë, as gonxhet  e paçelura, as fëmijët e pafajshëm . E ata, filizat  e njomë,  detyrohen  të mbyllen  brenda  në shtëpi për të mos u prekur nga plumbi i dalë nga ajo pushkë e komanduar nga njerëz të pashpirt, që nuk ndalen para një fëmije.  E këta fëmijë  detyrohen  të rriten e ta lënë botën femijërore pa u rritur ende nga trupi e shtati. Këta fëmijë  mallkojnë fatin që  i ka futur në këtë  gjakmarrje pa dëshirën e tyre. Nuk duan që jeta e tyre të hyjë në këtë rrjedhë.

Por ja që e tillë është jeta, i tillë është kanuni, të cilin këta fëmijë duhet ta zbatojnë. Janë fëmijët e zonave të thella malore që  i nënshtrohen këtij kanuni. Këta fëmijë kanë lënë bankat e shkollës, kanë lënë lodrat e tyre aq të dashura dhe janë ngujuar nëpër kulla. E gjithë kjo për faj të kanunit, për faj të të rriturve të cilët kanë kryer një krim, kanë marrë një jetë dhe kjo jetë duhet të paguhet shtrenjtë duke marrë përsëri një jetë tjetër qoftë ky edhe një fëmijë i pafajshëm. Por ka edhe nga ato familje malësorësh, familje fisnikësh që dinë të falin gjak, edhe pse morti që i ka prekur në derë është i madh. Ka familje të cilave u është vrarë edhe djali i vetëm  për faje të gjakmarrjes dhe burrat e fisit kanë pranuar të falin gjakun për të mos humbur të tjera jetë të pafajshme. Dhe kjo,  mesa kemi parë, bëhet  jo rrallëherë kur familja e vrasësit çon pranë derës së personit të vrarë nga gjakmarrja djepin me një foshnje të pafajshme, atëherë në qoftë se familja  e mbuluar nga zia e mortit do ta marrë foshnjen brenda, do të thotë që gjaku i derdhur është falur dhe familja e gjakësit  tani jeton e lirë, nuk ka më burra e fëmijë të ngujuar.

E tillë është edhe jeta e personazhit për të cilin do t’ju tregoj më poshtë. 

Personazhi im quhet Martin, një vogëlush trembëdhjetëvjeçar.

Kur Martini ishte në klasë të gjashtë  i vranë xhaxhanë. Megjithatë, babai i Martinit hoqi dorë nga gjakmarrja. Por me vendimin e tij nuk pajtoheshin pjesëtarët e tjerë të fisit, pasi kjo ishte në kundërshtim të plotë me kanunin. Edhe pse nën presionin e farefisit, babai i Martinit kundërshtoi të merrte gjak dhe familja e vrasësit ishte e lirë pa patur frikë se mund të vriteshin. Mirëpo fisi i Martinit ndjehet i fyer dhe për këtë gjyshi i tij vret një pjesëtare të familjes vrasëse. Pra, kjo familje u pre në besë. Për këtë arsye babai i Martinit u detyrua të largohej nga shtëpia. Ai u nis për në Greqi duke lënë pas familjen e tij me të vetmin burrë, Martinin, të cilit i takonte të ngujohej në shtëpi për t’u ruajtur nga hasmi. 

Një natë në shtëpinë e tij hyri nga dritarja shoku i tij i ngushtë Gjergji edhe ky fëmijë i ngujuar. Gjergji i tha Martinit që të dy, fshehurazi, të shkonin në mal. Këtë mendim Martini e pranoi me kënaqësi, pasi kishte kohë që ishte mbyllur në shtëpi, ishte shkëputur nga bota e fëmijëve, nga ëndrrat e tij. Mes errësirës u nisen për në mal. Pas një ecje të gjatë dhe të lodhshme, arritën në mal, u shtrinë të gëzuar në lëndinë dhe filluan të sodisnin yjet në qiell. Flladi i lehtë pranveror ledhatonte fytyrat e tyre të vogla. Herët në mëngjes u nisen për në shtëpi. Rrugës i pa një anëtar i familjes që ishte në gjak me Martinin, por nuk ndodhi asgjë. Lajmi u përhap në të gjithë fshatin dhe gjithë malësorët filluan të talleshin, mbasi nuk ishte marrë gjak ndaj Martinit. Familja Burimi ndihej e fyer, sepse një anëtar i famljes  së tyre nuk mundi ta vriste Martinin edhe pse e kishte patur para syve. Nga ana tjeter  nëna e Martinit ishte tepër e shqetësuar për të  birin, kishte frikë se mos ikte përsëri fshehurazi  në mal dhe atëherë  nuk do t’i shpëtonte  plumbit gjakatar. Ndërsa Martini ishte i bindur  se tani më nuk do të dilte, por do të rrinte gjithmonë brenda i ngujuar. Por me këtë nuk binte në një mendje mesuesja kujdestare e tij, e cila vendosi të shkonte për vizitë në shtëpinë   e Martinit. Kur shkoi në shtëpinë e tij, ajo bisedoi gjerë e gjatë me mamanë e Martinit. 

Julinda (mesuesja kujdestare e Martinit), mori përsipeë ta shoqëronte Martinin çdo mëngjes në shkollë. Nëna e Martinit kishte frikë, por pranoi se nuk donte që Martini ta linte shkollën. Julinda mori përsiper një barrë të vështirë, por asaj i kishte hyrë kaq në zemër Martini e nuk mund ta linte atë në mëshirë të fatit. 

Një  mëngjes, kur Martini së bashku me Julindën po shkonin në shkollë, një anëtar i familjes  Burimi u doli përpara me armë në dore. Ai i tha Julindës të sprapsej e ta linte të gjuante Martinin, por ajo doli përpara nxënësit  e tha: 

- Më parë duhet të më vrasësh mua e më pas Martinin.    

    
Duke  mos mundur ta vriste Julindën (pasi nuk i kishte bërë asgjë) A. Burimi u largua pa e vrarë Martinin. Nga ajo që ndodhi, Martini vendosi të mos shkonte më në shkollë për të mos vënë në rrezik jetën e Julindës, mësuses që e donte kaq shumë. Por Julinda nuk mund ta pranonte, për këtë arsye ajo shkoi në familjen  Burimi dhe iu lut që të falnin gjakun, por ata kurrsesi nuk pranonin. E detyruar nga rrethanat, Julinda shkonte çdo ditë te shtëpia e Martinit për t’i shpjeguar mesimet. Çdo gjë shkonte mirë derisa një ditë Julinda u thirr në drejtori. Drejtori i shkollës kishte  marrë vesh  nga A.Burimi  se Julinda kishte ndërhyrë   midis tij dhe Martinit. Për këtë arsye Julinda u transferua  në kryeqytet, në Tiranë. Atje ishte mirë, sepse kishte edhe prindërit, por gjithmonë e mbante mendjen te Martini. Mendonte për të, për shkollimin e tij. Ajo e ktheu botën përmbys derisa më në fund  arriti të kthehej si mësuese në fshatin malor. Atje ajo ishte më pranë Martinit, më pranë për ta ndihmuar. Ajo i jepte Martinit të lexonte libra shqip dhe anglisht, i jepte detyra për të bërë, në mënyrë që të mos mbetej mbrapa në mësime. Kjo ndihmë i nevojitej Martinit.  Ai tani vazhdonte shkollën si të gjithë shokët e tij. Nuk po shkonte ai në shkollë, por shkolla tek ai. E  këtë shkollë tek ai e çonte zana e tij e maleve, mesuesja kujdestare Julinda. Ajo për Martinin ishte vërtet zana e diturisë, që do ta ndihmonte Martinin të mos mbetej analfabet. 

Po afronte 7 Marsi. Martini donte t’i bënte një dhuratë mësueses së tij të dashur,Julindes. Por çfare se? Vendosi t’i bënte një buqetë  të madhe me lule. Mirëpo ai nuk mund të dilte nga shtepia, se e priste plumbi. Si  t’ja bente?! Një ditë u zgjua herët e doli nga shtëpia fshehurazi e u nis për në lëndinën e luleve. O Zot, çmrekulli ishte atje! Kishte lule nga te gjitha llojet. Nuk dinte ç’të zgjidhte. Më në fund vendosi të mblidhte lule bore. Që kur ishte nisur nga shtepia  e kishte ndjekur A. Burimi. Ai qëndronte dhe e shihte. I vinte keq ta vriste, por duhej ta bënte, përndryshe do turpërohej dhe familja e tij nuk do t’i fliste me goje, me pak fjalë do të bëhej hasëm i vet familjes së tij. Vuri në shënjestër Martinin dhe gjuajti. Plumbi shkoi drejt e në trupin e Martinit. Edhe pse u plagos,  ai nuk i lëshoi lulet nga dora. A. Burimi  nuk u largua që aty, por  u ul në gjunjë, e mallkonte veten që vrau një femijë të pafajshëm. Menjëherë  në vend mbërriti  ambulanca dhe policia .Martinin e çuan ne spital, ndërsa A. Burimin e çuan në komisariat. Në spital mbërritën menjëherë Julinda dhe nëna e Martinit, e cila ia kishte dhënë kujdes. 

Pas disa orësh,  doktori doli nga dhoma e operacionit. Dhe u tha: 

- Martini ende nuk është mirë, por fatmirësisht është jashtë rrezikut për jetën, mund të hyni ta shihni.

Julinda dhe nëna e Martinit hynë me vrap. Martini nuk i hapte sytë, por mundi të fliste. Ai tha vetem keto fjale e hapi  doren ku mbante lulet: 

- Mesuese Julinda, këto lule janë per ty. Gëzuar 7 Marsin!

*


Siç duket qartë edhe në këtë rrëfenjë, gjakmarrja hyn në jetën e fëmijëve të vegjël, duke i ndarë ata nga bota fëmijërore, nga  shkolla, nga ëndrrat. Megjithatë ka njerëz, organizata dhe shoqata të ndryshme të cilat po punojnë për zhdukjen e këtij zakoni. 

Shumë  familje malësore kane filluar ta shohin gjakmarrjen si një kapitull të përfunduar të një libri, duke  e falur gjakësin. Megjithëse këto familje malësore s’duan të marrin gjak, disa ligje të pashkruara ua ndalojnë. 

Ekzistojnë tri rrugë që familja të mos marrë gjak:

Te largohen nga vendi, por gjithsesi një tjetër anëtar i fisit do të marrë gjak dhe kjo familje do të jetë e detyruar të qëndrojë gjithmonë e fshehur.                           

Kjo familje të qëndrojë në vendin e saj duke mos marr gjak. Atëherë burrave të kësaj familjeje kafeja do t’ju jepet posht gjurit që të kujtojë se duhet të marrin gjak.

Kjo familje të falë familjen ku duhet të marrë gjak, gjë që s’është gjithmonë e mundur, se pleqtë e fisit i zbatojne rregullat.      

Përsëri rrugët e lartpërmedura sjellin vrasje. Zgjidhja e vetme është që këto ligje të pashkruara të zhduken. Shumë vepra janë shkruar ku tregohet indinjata ndaj “Kanunit’’: 

Të shumtë janë ata shkrimtarë që kanë shkruar  për gjakmarrjen. Ata e  kanë cilësuar  atë si nje kanun prapanik që nuk duhet të ekzistojë më në vendin tonë sot në shekullin XXI. 

Të njëjtin mesazh u jap edhe unë atyre malësorëve që vrasin për gjakmarrje dhe nuk ndalin as para fëmijëve, atyre filizave të njomë  të pafajshëm, të cilët thërrasin:

“Ndal  gjakmarrjes, ajo duhet zhdukur!  

Duajeni dhe mbrojeni jetën!

Jeta është e shtrenjtë për të gjithë, ruajeni!’’


Përgatiti:


Xhensila Hasani


nxënëse e shkollës “22 Tetori”

Dritë nga e kaluara në zhvillimin e arsimit në lagjen Goricë

Lagjja Goricë shtrihet në pjesën veri-lindore  të shpatit të malit Goricë (Mali i Thatë) të qytetit të Beratit.


Banorët e kësaj lagjeje kanë dhënë një kontribut të shquar në lëvizjen patriotike, për të ruajtur gjuhën, zakonet e traditat e shkëlqyera. Kështu, këta banorë, dalin shumë herët  si njerëz arsimdashës e me  kulturë të gjerë për kohën.


Këtë e vërtetojnë një sërë dokumentesh që ndodhen kryesisht në arkivin qendror shtetëror në Tiranë, të cilat në fund të fundit, nuk janë veçse një shkëndijë e asaj të madhe e të pamohueshme, sic është ekzistenca e kombit dhe e gjuhës së pasur shqipe.


Goricarët nën shembullin e patriotëve të mëdhenj të kombit tonë, kanë ditur të orientohen me zgjuarësi, të shfrytëzonin me talent diplomatik çdo mundësi dhe rrethanë sado e vogël që të paraqitej edhe në periudhat  e obskurantizmit e kultivimit të gjuhës së fuqishme shqipe, e përdorën atë si mjet për t’i shpëtuar asimilimit për të ruajtur identitetin kombëtar.


S’i dokument më i vjetër që njihet deri më sot, është  ai që na flet për çeljen e shkollës (në gjuhën greke) në lagjen Goricë me mësues prift Pulin, më 1764, në shtëpinë e Nikollaq Haxhos, që është dhe sot e banueshme. Duke mos mundur të ndjekim dokumentarisht  “fatin” e kësaj shkolle, ku fshehurazi mësohej edhe gjuha shqipe, na del përsëri e gjallë e një tjetër dokument që flet se po në lagjen Goricë, sipas shembullit të Shkollës së Kështjellës, çelet një shkollë në gjuhën greke për të mësuar  fëmijët, por këtu veç mësimit në gjuhën greke, vazhdimisht është mësuar  fshehurazi dhe shqipja.


Se sa e ndezur është mbajtur flaka e atdhedashurisë, e etjes së pashuar për dritë, dituri dhe sidomos për ruajtjen  dhe përhapjen e gjuhës së ëmbël shqipe, na e tregon fakti që hedh dritë mbi një periudhë kohe të tërë, kur në vitin 1868, për herë të parë, nën kujdesin e atdhetarëve të shoqërisë “Bashkimi” po në lagjen Goricë çelet gjimnazi arumun, mbështetur nga konsullata rumune që ndodhej  në lagjen Goricë.


Ishte e natyrshme që për të mësuar rumanishten nxënësit, duhej të mësonin më parë shqipen, gjuhën e nënës, sepse nuk do të mund të  mësonin dot si duhet rumanishten me këtë mungesë.


Konsullata Rumune, me anë të Patriarkanës së Stambollit,  shkëputi nga Porta e Lartë lejen e këtij gjimnazi. Kështu filloi jeta e kësaj shkolle në gjuhën shqipe në lagjen Goricë.


Në këtë gjimnaz djemtë dhe vajzat mësonin si vëllezër e motra, në klasa të përbashkëta.


Këtu nuk mësonin vetëm goricarët dhe nxënësit nga i gjithë Berati, por edhe nga krahina të tjera të Shqipërisë, si p.sh. nga Kavaja, Lushnja, Skrapari, etj. Gjimnazi ishte i pajisur edhe me një konvikt.


Në këtë gjimnaz përveç të mësuarit në gjuhën shqipe, mësohej edhe rumanishtja e italishtja. Për çeljen e këtij  gjimnazi, një ndihmesë dha këtu edhe avokati patriot Koli Mego, i cili vuri në dispozicion shtëpinë e vet.


Në këtë gjimnaz punuan me pasion mësuesit patriotëAleksandër Xhuvani, Llambi Guxhumana, Babë Dudë Karbunara, Sulo Resuli, Llazar Puli, Llazar Kilica. Se me ç’përpjekje e vështirësi ndesheshin këta mësues patriotë për t’u mësuar fëmijëve gjuhën e nënës, shqipen në shkollë dhe me ç’sy  shihej  veprimtaria e tyre patriotike, mjafton të citojmë këtu një fragment nga dokumenti të vitit 1900, ku thuhet:


“Në varrimin e mësuesit  Stavro Haxhistasa nuk morën pjesë as mitropoliti e as përfaqësuesit e qeverisë {osmane}, se ai më shumë se greqishten u mësonte fëmijëve shqipen.”


Me shpalljen e pavarësisë në vitin 1912, u lejua zyrtarisht mësimi në gjuhën shqipe. Më 1913, u riçel shkolla dyrendëshe (dyklasëshe), nxënësit e së cilës ndiqnin mësimet në klasat e tjera në plotësoren e lagjen “Murat Çelepi”.


Më vonë kjo shkollë bëhet 3 dhe 5 rendëshe duke pasur përsëri mundësi  nxënësit e saj  t’i plotësonin mësimet me 2- vjeçaren e lagjes “Murat Çelepi”.


Na dalin në këto vite në shkollën e Goricës si mësues patriotë: Gjergj Zaharia, Thanas Paftali, Xhevdet Dëshnica, Myslim e Enise Sina, Kristina Zaka, Sokrat Nikolla, Kostaq Xhokaxhi, etj.


Të gjithë këta mësues të shquar e të palodhur kanë dhënë mësime në lagjen Goricë para Çlirimit. Mësimi  zhvillohej në shtëpitë e Miles, ku është dhe sot si banesë, pranë kishës së  Shën Spiridhonit. Gjatë viteve të luftës antifashiste goricarët së bashku me mësuesit e shkollës së lagjes së tyre, të frymëzuar kurdoherë nga patriotizmi  i flaktë, të cilën e treguan në radhë të parë me pjesëmarrjen e  gjerë e aktive në këtë luftë, e mbajtën shkollën e tyre me 5 rende hapur dhe mësimet u zhvlluan aty normalisht. Në këtë shkollë jepnin mësim mësuesit patriotë: Iljas Sevrani, Luçi Nushi, Virgjini Capo, Urani Mistrovica, Gjena Toromani, Liri Kozumi, Vlash Papa, Veli Xhelali, etj. Në vitin 1986 u përurua shkolla 8-vjecare për të përgatitur nxënës për gjimnazet dhe shkollat e tjera të shumta profesionale të qytetit tonë arsimdashës.

Stavri Bobo
Letër falenderimi

Zotërinjve të nderuar të stafit të gazetës “Lajmëtari” dhe bashkëpunëtorëve të gazetës.

Ne që po ju shkruajmë jemi vajza nga trungu i familjes NOVA, që bashkë me  fëmijtë dhe bashkëshortët tanë, ju falënderojmë nga zemra për punën e mirë që bëni, për evidentimin e vlerave patriotike, intelektuale, artistike dhe sportive të njerëzve të shquar të qytetit tonë.

Puna juaj bën që këto vlera të mos harrohen dhe të zbehen, por të mësohen dhe të njihen nga të gjithë bashkëqytetarët.

Shkrimi juaj në dy numra, botuar në gazetën  “Lajmëtari” për patriotizmin e familjes NOVA, që nga gjyshi Sulejman Beqir Nova dhe djemtë e tij dhe deri te Ismail dhe Xhemalie Nova për traditën  e këngës dhe valles në këtë familje, udhëtoi shumë larg  Beratit, në Lushnje, Korçë, Tiranë, Shkodër, Greqi, Itali dhe Amerikë.

Ne kemi  lidhje të përjavshme me gazetën, sepse njerës prej nesh, Emiresë, ia dërgon motra  e saj Xhemalia.

Ne shprehim konsideratën dhe dëshirën tonë, që LAJMËTARI të ketë jetën e gjatë për Beratin tonë të bukur!

Edhe një herë ju faleminderit

Me respekt:

1. Manushaqe Nova, Muke Manka.

2. Emire Nova, Naun Simaku.

3. Hava Nova.

4. Rahime Nova, Ali Deliallisi.

5. Merjeme Nova, Neri Dudaj.

6. Zana Nova, Boshti.

Antipod

Pushteti lartëson karakterin kur shoqërohet me ndjenjën e përgjegjësisë
Një trajtim i mirë dhe i gjithanshëm psikofizik e bën një komb të gatshëm e përherë të ndërgjegjshëm për t’u përballuar me të gjitha vështirësitë dhe pengesat që i dalin. Varfëria e tejskajshme nuk po na ndahet për shumë vite e me sa duket do të zgjasë edhe më. Jetojmë si një skelet pa gjak, pa mish e pa tul, një shoqëri kufomë. Këtij   vendi e këtij kombi shumë i marrin e pak i japin. Firo, firo dhe vetëm firo, tatëpjetë pa një rreze shprese. Themelet lëkunden e një ditë rrëzohen kur ato gërryhen  nga poshtë e nuk mbështeten e përforcohen përballë tallazeve të kohës.


Një shtëpi nuk bën ondi e prokopi kur në të ka kubitje, vjedhje, s’ka as bekim, as mbarësi, veç tatëpjetë, rrënim të vazhdueshëm. A ka më keq se të vjedhësh shtëpinë tënde kur fëmijtë presin bukën e përditshme?


E nëse një ditë diku merr borxh, duhet të kesh një karshillëk, një bazë për ta shlyer, por, po ece pa llogari, hesapi i shtëpisë kurrë nuk ka për të dalë në pazar. Kështu ndodh  te ne për gati  pesëmbëdhjetë vjet me radhë. Vijnë e ikin qeveri, pushtetarët majmen njëri pas tjetrit, flasin e premtojnë sikur u  këputet shpirti për këtë vend e për këtë popull, por vetëm llafe e gishtin pas. Mbushin xhepat e xhepshpuari mbetet ekonomia e vendit e bashkë me të i shumëpërvuajturi popull.


Prodhimi dhe konsumi janë të lidhur me njëri-tjetrin në një raport nga ku varet ecuria e së ardhmes të një kombi. Ku jemi? Hiç  gjëkundi. Ku po shkojmë? Askush nuk e di.


Më shumë se kurrë në këtë periudhë shteti i ka ngulur dhëmbët shtetit dhe i është qepur me bukë në trastë, me mision të mos e lërë veten të shpëtojë e rimëkëmbet. Në administratë korrupsion e hajdutëri, ditën në mes të sheshit Maliqi, me nder fshin prapanicën me ligjin e kush fre ndër dhëmbë nuk i vë. Ç’ka duam dhe ç’ka servir koha, janë dy realitete  antipode.


Flitet shumë për shtet ligjor, por ligjit i është vënë shkelmi në grykë e s’e lë të ngrejë kokë. Shteti vjedh shtetin. Të gjithë shohin e flasin po kush është bërë burrë të vërë pikën mbi të shkretën “i”? Se, kuptohet, një ditë do të kërkohet të dalë drejtësia. Një lindje tepër e vështirë për një të raskapitur  që mezi qëndron në këmbë.


Kapicë me borxhe ndaj vetes, miliarda lekë. Borxhi zë borxhin e kërkush nuk është bërë burrë të ndalë këtë vatër të tmerrshme infeksioni. Debitorë shumëvjeçarë, më të vjetrit,  përherë të justifikuar me cergën e merimangës.


Konsumatorët pa-guajnë rregullisht, investimet janë pezulluar për shumë kohë, merr e mos jep. Deri kur do të vazhdojë kjo “odise” e pambarimtë që shfaqet vetëm me mo-tivacionin “justifikim”?


Raportet konsumator-privat apo individ-ent janë në antipode, shpalosin hapur dhe qartazi indiferentizëm të shtetit e të shtetarëve ndaj de-tyrimeve, mungesë përgje-gjësie që me të drejtë thonë: “Selanik e tatëpjetë kështu është e do të jetë” Por deri kur vallë?


KESH-i vihet në vështirësi së pari nga vetë shteti e më pas vijnë gjynahet e vetëmenazhimit që janë dytësorë krahasuar me të parat.

Hidhini një sy mandat-pagesave në raportet konsumator-individ me entet.

Disnivel tepër i dallueshëm e po kaq i dallueshëm në mundsi. Koncepti “hë se ka shteti”, dëmton rëndë imazhin e pushtetit në drejtimin social ekonomik të vendit. Pra, duke  ecur “merr e mos jep”, deri ku do të shkojmë? Mirë për ecjen përpara nuk mendon kush, por a ka logjikë të pranojë këtë brejtje të vazhueshme ekonomike të shoqërisë?!


Flitet e kërkohet, premtohet  për rritje të nivelit të pagave e pensioneve. Kontributet, baza ekonomike për rritjen e tyre ku janë?!


Sa të pafuqishëm janë një grup administratorësh para një bande të papërballueshme shkelësish të ligjit. Nuk mund të arrihen standarte në rritje për pensionistët nëse nuk rriten kontributet. Raporti tre me një është përherë disnivel, pasi fakt i pamohueshëm është puna e zezë që nuk ka fre e kufizim. Kjo kërkon zbatim rigoroz të ligjit, ndalimin e saj se në statistika figurojnë mijëra të pasistemuar në punë, krahë të aftë por që në të vërtetë janë të punësuar në ndërmarrje private dhe kush nuk merr përgjegjësinë t’i justifikojë. Shumë prej tyre edhe marrin asistencë sociale. Punë-dhënësit e bizneseve të vogla e të mëdha janë me liriveprimi të plotë e të pakontrolluar për vite me radhë. Angazhimi gjithëvjetor e më tepër ai sezonal i ka privuar nga e drejta e përfitimit të pensionit të vjetërsisë në punë  një numër të konsiderueshëm puno-njësish për të cilët nuk paguhet kontributi i sigurimeve shoqërore, detyrim për çdo punëdhënës. Kjo ndodh se vetë shteti, tolerant, i mbyll të dy sytë para gjendjes faktike duke u kënaqur me thërrimet që mbledhin punonjësit e administratës, lëmoshat që u japin punëdhënësit për t’u mbyllur gojën, sytë e veshët, pra, janë kthyer në shurdhmemecë. Mungesa e kontratës së punës dhe neglizhenca e shtetit për të kërkuar zbatimin minimal të alfës së ligjit, lë vend për abuzime të ndërsjellta, korrupsion zinxhir, dëmton rëndë  sot e në të ardhmen ekonominë sociale. Mungesa e një politike ekonomike me prioritete në drejtime të caktuara, ia mbyll shtigjet dëshirave dhe mundësive të forcave të afta për t’u punësuar. Këto mbeten edhe kontigjente edhe më të afërta për t’u infektuar nga sëmundjet e kohës, si krimi, droga,  prostitucioni, thjesht mbeten barut i thatë, i gatshëm për zjarr në çdo kohë e nëpër gjithçka. Aferat e korrupsionit janë si tentakula që, po nuk u shkulën nga rrënjët, kurrë nuk mund të mënjanohen nga pasojat vdekjeprurëse për një shoqëri sado e imunizuar të jetë.


Pjesë e këtij antipodi janë raportet  shtet-pushtetar që janë afera të cilat shfaqen në kohë dhe shtrirje si marrëdhënie me ndërveprim e që kushtëzojnë njëra-tjetrën, si në formë, ashtu dhe në përmbajtje. Kjo dukuri është e pranishme kudo e në çdo kohë! Pasojat e saj janë të dukshme dhe me efekte negative për të gjitha shtresat e shoqërisë e për të ardhmen sociale të vendit. Ëndërruesi është sovrani që me mënyra  nga më të ndryshmet ofron mjetet për të ndërtuar të ardhmen e vet dhe kërkon që kjo mirësi të vijë sa më shpejt e jo në kurriz që s’mban  barrë. Konflikti i interesave ndërthur, në kohë e klane, fije që vështirë se priten pa arritur në një autopsi të thellë, rrënjësore se pa të nuk mund të realizohet spastrimi.

Reciprociteti i realizimit të marrë-dhënieve komunitet-shtet është baza e ardhmërisë dhe e një ushtrimi të kompetencave që jep ligji për aq kohë sa mbeten të qëndrueshme këto marrëdhënie, në rast të kudnërt vjen shpërqëndrimi. 


Pasurimi shpirtëror dhe ekonomik i shoqërisë nuk mund të qëndrojë varur në ajër si një urë pa këmbëza në themel. Marrëdhëniet individ-shtet janë të lidhura pazgjidhshmërisht e ndikojnë drejtpërdrejt në përparimin  apo stanjacionin ekonomiko-shoqëror të një vendi.


Besueshmëria e komunitetit ndaj pushtetit është e lidhur ngushtë me zbatimin me ekzigjencë të ligjeve të Kushtetutës, të sanksionuara e miratuara nga shumica, të pranueshme dhe të detyrueshme për të gjithë nënshtetasit. Në kushtet tona, për të mos thënë utopi, kjo dukuri është tepër e vështirë për t’u vënë në jetë, pasi kërkon përkushtim e vendosmëri, stafe të përgatitura e specialistë të aftë për të drejtuar, menazhuar, projektuar e parashikuar efektivitetin e studimeve perspektive në të gjitha sferat e në afate kohore të ndryshme. Me mend në kokë e këmbë në tokë, kapërcehen pengesat e përkohshme, sigurohen ritme zhvillimi në parametra realë e bashkëkohorë. Kjo është edhe një nga rrugët që i bindin investitorët të hidhen në nisma për realizimin e projekteve të së ardhmes. Koha bën apel për hapa konkrete e jo më me ëndrra e premtime boshe sa për të kaluar radhën apo një fushatë zgjedhore.


Sa më larg politikave ekstremiste partiake, aq më afër integrimit do të jemi. Me hapa të sigurtë e ritme të rregullta do të arrijmë të zbusim deri në minimum antipodin humnerë që mbushet vetëm me punë e përksuhtim të të gjithëve.

Një adminstratë shtetërore e aftë,  e zhdërvjelltë, me specialistë me përvojë në të gjtiha fushat, larg militantizmave partiake është një nga startet për zbatimin e ligjshmërisë dhe ecjen përpara me hapa të matura, por të sigurta, pa kthim prapa.

Kur pardoni i kërkuar është më i rëndë se faji i kryer
Mos u çudisni! Mendja e hollë është strehë e të zot. Krimineli dhe hajduti më i madh i mbretërisë i shpëtoi dënimit me varje në litar, falë mendjes së tij të hollë.


-Mos e var, -i thotnë Mbretit,- vërtet është hajdut e kriminel, por mençuria (djallëzore) e tij të duhet.


Mbreti e fali, por me një kusht:  një krim tjetër, për këtë të kërkonte, falje, të binte, pardon, por që pardoni i kërkuar të qe më i rëndë se faji i kryer.

Hajduti e pranoi.


-Madhëri, i tha mbretit,- për  të përmbushur kërkesën tuaj fisnike ju lutem të bëjmë së bashku një shëtitje në kopshtin tuaj të bukur.


-Mbreti që e kishte zakon të bënte për ditë këtë shëtitje, pranoi. S’kishin hedhur as 20 hapa, Dutolinua (kështu e quanin hajdutin), e pickon aq fort MAdhërinë në prapanicë, sa kam frikë që edhe sot e kësaj dite do t’i duken shenjat e gishtave në mullaqe.


Mbreti thirri:


-Më falni, Madhëri, ju dita mbretëreshën,- tha Dutolinua.


-Mbreti e çlodhi mendjen dhe e pëlqeu shumë zgjidhjen.


Pardoni qe vërtet më i rëndë se faji. Iu fal jeta dhe u vendos të mbahej si këshilltar. Se atëherë... mbretërit edhe mbanin të tillë.


Sot... është, puthu me Milon. Kohët kanë ndryshuar, bashkë me to edhe njerëzit. Të vjen mall të gjesh një si Doruntinua... Gjynah!


Ka në seri, por jo si ai...

Ama po  iu vërshëlleve si hindiani kobrave, ata ngrejnë kokat dhe vërsulen mbi preun duke e helmuar, zhvatur me  gurë e me lëkurë.


Epo mbase kërkojnë falje, të pastër, jo si Doruntinua. Sa herë të thërrasin pardon... aq herë më thellë fundosen në barkun ku kanë rënë. Zoti qoftë me ta!


Por a ka shumë syresh? Si thoni, mbarohen piavicat  (shushunjat) e kënetës?


Ata  thithin gjak ku mund, pa përjashtim. Ato iu ngjiten kafshëve që futen për të kullotur në kënetë.


S’pyesin se ç’është, cila është. Iu erren sytë për të ngrënë dhe bëjnë tutje, thotë populli.


Shpirti është i dhimbsur, mbi shpirtin s’ka asgjë. Para tij s’ka as vëlla, as motër, as shok e shoqe, asgjë  veç parasë si shkruan Ali Asllani.


Ai për normat e karakterit, të fushës së dashurisë, unë për ato të hajdutërisë.


Kur nisen për “gjah”


shkojnë vet’ i dytë,


gjuajnë, s’dinë ç’të gjuajnë,


O m’u plasën sytë.

Qerim Hysenbegasi
Çmenduria e një djali

Ata patën vetëm një djalë. E shoqja nuk mundte t’i lindte tjetër fëmijë. Djalin filluan ta shihnin në dritën e syrit. Ai rritej para tyre çdo ditë. Por ata edhe gëzoheshin, edhe shqetësoheshin.  

Shqetësimi i tyre u kthye në një sëmundje. 

Sa herë i shoqi dilte nga shtëpia, e porosiste të shoqen:

- Grua, djalin, kujdes vetëm djalin! Asgjë tjetër nuk dua prej teje. Punët e shtëpisë ka kush t’i bëjë, më kot nuk ta kam sjellë në shtëpi shërbyesen. Mos ia beso asaj edhe kujdesin e djalit. E dua prej teje këtë kujdes. 

- Mos ki merak, o burrë,- ia kthente gruaja me një zë të drithëruar,- t’i më kall frikën me gjithë këto porosi, sa më dridhet zemra kur e shoh djalin, se më duket sikur nga çasti në çast ka për t’i ndodh ndonjë e keqe. 

- Djalin ti, mos shiko hallin tënd dhe timin.

Ata filluan ta ruanin djalin mos u ftohej, mos u vritej, mos e hante ndonjë gjarpër kur ai dilte në kopshtin e shtëpisë, mos e kafshonte ndonjë qen i tërbuar. Se të gjitha familjet e kishin nga një qen. Ata u tmerruan kur fqinjit të tyre ia kafshoi qeni i tërbuar djalin dhe e panë si u iku para syve… 

 Përkujdesjet iu shtuan aq shumë, sa djali sa vinte dhe ua kuptonte dobësinë që kishin prindërit për të.

Ai filloi me djallëzinë e një fëmije të përfitojë nga kjo dobësi.

Sa largohej i ati, djali i kujtonte së ëmës porositë që kishte dhënë asaj i ati.

- Kur të vijë babai, kam për t’i thënë se ti asqë kujdese për mua.

- Na, ore qyq,- i drejtohej e ëma,- se mos e bën këtë shaka, se më vure në sherr me burrin.

- Epo që të mos i them gjë babit, unë dua…

Dhe fillonte nga kërkesat. Dhe e ëma fillonte ia plotësonte pa i thënë asnjëherë jo. Në një rast i kërkoi rrush në një kohë kur asqë bëhej fjalë për rrush.

- Po ku ta gjej unë rrushin në këtë stinë? Rrushi ka kohë që ka mbaruar, mor bir.

- Unë dua rrush dhe pikë. Gjeje ku të duash. Dërgo njeri te xha Jani, tek ai kam parë rrush. Ai i mban veshulët të futur në qeska me hi. Ju pse nuk mbani? Më thuaj pse nuk mbani? Dërgo shpejt, se nuk duroj dot.

Dhe gruaja e gjorë me një barrë turp dërgoi shërbysen te xha Jani.

- Nxito, Selvi, se është djalë dhe ti e di se ç’mund t’i ngjasë një djali kur i vete mendja për një gjë…

Dhe Selvia me një frymë shkoi te xha Jani. 

Ai ishte një burrë zemërbardhë që e ruante rrushin, limonët, portokallet jo për t’i ngrënë vetë, por për ndonjë të sëmurë që mund t’i trokiste në derë.

- Mos e ke zonjën me barrë dhe i ka vajtur mendja për rrush në këtë stinë?- e pyeti xha Jani duke hipur me shkallë për të këputur veshulin e rrushit.

- Ku e di unë e varfëra?- ia ktheu Selvia duke vënë buzën në gaz.

- Urdho rrushin dhe bëju të fala miqve të mi nga ana ime. Po të kenë ndonjë nevojë tjetër, për aq sa do të kem mundësi, eja, mos u druaj. 

Djali sa e pa rrushin, nënqeshi me një kënaqësi të shtirur dhe as që e zuri me dorë. Vetëm filloi të mendojë për ndonjë kërkesë tjetër që s’mund ta realizonin dot. Atëherë të shihje ç’kishte për të vajtur!. 

Dhe kërkesat e tij sa vinin dhe bëheshin më shqetësuese për të ëmën.

“Me urdhërin e peshkur dhe me dëshirën time, dua të më plotësohet kjo dhe ajo gjë…”, dhe e shikonte të ëmën që përpëlitej, se e dinte që ajo që kërkonte s’mund të gjendej as prapa diellit.

E ëma filloi të dobësohej. Bukuria pak nga pak po i venitej. Ajo kishte hequr dorë nga përkujdesjet. Këtë e vuri re edhe i shoqi dhe filloi t’i vinte keq për të. Por… ajo ishte nëna dhe për fëmijën  e saj duhej të pranonte  çdo sakrificë.

Erdhi një ditë që djali u rrit dhe nuk mund të mbahej më i lidhur pas fustanit të së jëmës. 

Në këtë kohë ai e kaloi vëmendjen tek i ati.

Një mëngjes, para se të dilte nga shtëpia, iu drejtua atij:

- Më duhen dy napolona flori.

- Po ç’i do, mor bir?

- I dua dhe  mos më pyet.

Dhe i ati ia plotësoi kërkesën e parë. Në ditët e tjera ai i shpeshoi këto kërkesa duke e rritur pazarin. 

I ati një ditë i thotë:

- Si ke zënë ti, një ditë kemi për të mbetur pa një kacidhe në xhep.

- S’do të më japësh?

- Këtë herë nuk kam me vete.

- E po mirë, meqë t’i s’do, unë do të vdes, do të hidhen nga qoshku,-  dhe vajti u var mbi parmakët që e kishin tmerruar me kohë të atin, sa ia kujtonte gruas çdo ditë që ta ruante nga ai vend i rrezikshëm.


Të atit i ngriu zemra.


- Mos, bir! T’i dhashë, ja merri, vetëm  largohu prej andej!


Dhe djali, si i mori florinjtë, me një kënaqësi verdhane si ngjyra e tyre, u largua.


Këtë veprim filloi ta  përsëriste çdo mëngjes.  

Duroi sa duroi dhe një ditë ia qau hallin një shoku.

- Kjo punë e ka një shërim. Veç t’i duhet të tregohesh burrë.  Djali nuk ka për ta vrarë veten, ai vetëm loz me dhembshurinë tuaj. Provoje vetëm një herë. Mos ia plotëso kërkesën dhe ke për të parë se asgjë nuk ka për të ndodhur. Dhe ke për të shpëtuar nga ky hall i madh.

Dhe kështu ndodhi. Mëngjesin e së nesërmes i ati nuk ia plotësoi dëshirën të birit. Ai iu drejtua parmakëve të qoshkur dhe u zvarrit gati për t’u hedhur. I ati, duke e bërë zemrbn gur, e pa pa iu dridhur qerpiku, dhe i tha:

- Hidhu në s’t’u dhimbs koka! 

I biri kur ndeshi në vendosmërinë e të atit, e pa se këtë herë nuk i ndezi kjo lojë e përsëritur, uli kokën  dhe mbeti ashtu i hutuar..

Që nga kjo ditë i ndërpreu kërkesat e tij të pamendta. Pranonte aq para sa e mendonte i ati dhe kur kujtohej ai për t’ia dhënë. 

E ëma, kur e pa këtë ndryshim, ndjeu një gëzim të veçantë përsëritës. Dalngadalë filloi t’i vinte çehreja në vend dhe bukuria filloi t’i shpërthente sërish si ato gonxhet e karafilave të kuq që vareshin për bukuri mbi qoshkun ku tani rrinte dhe vështronte bukuritë e qytetit.
Tregtari i yjeve

Renzo Pezzani

Të gjithë e quanin “tregtar i yjeve” dhe nuk ishte veçse një mprehës metali. Me mjetin transportues rrugor të tij prej druri qarkullonte botën dhe në çdo portë ndalonte e bërtiste: “Kush ka gërshërë, vegla, thika për të mprehur!...”


Njerëzia bridhte tek ai:


- Ja, Tobia më mprehni këto gërshërë, i bëni një mprehje kësaj thike të madhe mishi, i rregulloni dhëmbët këtij  drapri.


“Tregtari i yjeve” i vinte në veprim. Dhe ishte një kënaqësi ta shihje kur lëvizte me këmbë rrotën e madhe të gurit mprehës, mbi të cilin pikonte  uji nga një enë e varur.


Nga prekja e metalit me gurin shpërthenin jashtë në kohë të vrejtur, yje shumë të bukur, që shpejt vdisnin në diell.


Fëmiëjt donin t’i shikonin e t’i preknin. Ata pyetnin:


- Ku venë të gjithë këta yje që dalin nga “kështjella”  jote? 


Tobia tregonte qiellin.


- Kërkoni atje, në mbrëmje, kur luteni para se të flini. Të gjithë janë atje.


Kishte ndonjë gjë të çuditshme te kjo mprehje. Gjithmonë i kënaqur. Kishte një mënyrë të tijën, gjithçka për të gjykuar gjërat. Dhe dinte t’i shikonte  këto, që të tjerët nuk do t’i kishin parë. Vinte një vajzë me gërshërët e saj. Tobia e shikon dhe merr vendim:


- Kërkon t’u rijapësh një fije mprehje këtyre dy presave? Më duken të ndryshkura. Kini punuar pak, vajzë. Gërshërët e një vajze të zonjën duhet të jenë të shkëlqyera. Konsumoni tepër pasqyrë për t’u dukur e bukur. Dhe ja që gërshërët sëmuren nga ndryshku, zemërohen dhe mësohen të mos bëjnë asgjë dhe në qoftë se i përdor, ato qajnë, kërcasin, magjepsin, bëjnë njëqintë rengje. 


Vajza skuqet, por duke shkuar me gërshërët e mprehta, i dukej  se kishte ndër duar diçka të gjallë gjithmonë të gatshme për të dëshmuar një ditë plogështi e përtaci.


Vinte një fshatar me draprin e tij:


- Tobia, e bëni të mprehtë sa të jetë e mundur. Pret keq dhe nuk e merr më barin, me goditje, si dikur.


Tobia e shikonte:


- Do të bëj të mprehtë, do ta bëj. Por nuk është i gjithë faji i draprit. Jeni ju, Andrea, që keni arritur moshën e pleqërisë. Kini nevojë të pushoni. Shoh birin tuaj të gjatë e të fortë. Gjithmonë i veshur me rrobat e së dielës. Mundimi i jep frikë. Doni të dini se çfarë i them unë një fjalëzë në një vesh, kur do të më qëllojë për ta takuar?


- Mos i thoni asgjë, për dashuri të Zotit. Shqetësohet kështu përqark. Nuk duron që njerëzia ta shikojë në jetën e tij përtac e kokëfortë. Dhe Andrea shkonte me draprin e tij të mprehtë, i lumtur se ndonjë do t’i kishte parë në zemër kryqin që mbante në qetësi.


Vinte një grua:


- Tobia, më mprehni këto gërshërë rrobash.


- Janë ca të ngrëna, të vjetëruara! Gëzohem me ju. Kini grumbulluar shumë këtë vit? 


- Faleminderit Zotit, po. Viti ka qenë i mbarë: ka pasur shumë rrush e shumë bar këtë vit.


Dhe shkonte i lumtur dhe ndonjë ndoshta do ta kishte lavdëruar për mundimin e saj dhe e merrte me mend se kantina e verës dhe hambari i grurit në shtëpinë e saj ishin të mbushur me bollëk.


Por një ditë, gjatë një rruge, ndërsa Tobia zvarriste “kështjellën” e tij, i doli përpara një njeri. I thotë:


- M’i bëj majën kësaj thike.


Tobia shikon armën e mandej njeriun në sy. Kupton se ai shpirt që i qëndron përpara duket se është duke projektuar një skicë të tmerrshme hakmarrjeje. Bëhet gati të mprehë presën e ndërsa guri i mprehjes kafshon dhe zbërthen çelnikun, i thotë të huajt:


- Punoni nga këto anë?


- Jo, vij nga larg.


- E shoh prej pluhurit që kini mbi këpucë. Kini ecur shumë, o njeri i mirë. Nuk jeni lodhur?


- Po, por  më duhet të eci akoma.


- Ju shtyn pra të mbërrini sa më shpejt tek ai që ju pret? Përse atëherë nuk pushoni? Shikoni fushën sa e bukur që është. Ç’qetësi këtu!

I huaji kthente kokën përqark me një shikim të shqetësuar.


- Përse druheni? 


- Për asgjë e për gjithçka.


- Ju ka bërë keq ndonjë?


- Po, shumë keq. Dhe unë dua ta arrij atë.


- Për t’i çuar faljen tuaj?


- Për t’u hakmarrë.


- E mandej?


- Mandej do të kem paqe.


- Besoni pra, se hakmarrja do t’ju sjellë paqe?


- Nuk e di. Por kam vendosur.


- Jeni i vetëm në jetë?


- Jo.


- Kini pra një familje, një grua dhe fëmijë? Ndoshta akoma edhe mëmën tuaj?


- Po. Por më jepni thikën time. Koha po kalon dhe ju po më qëndroni duke më vrarë në trup kurajon që më ka sjellë deri këtu.


- E dinë fëmijët tuaj se ju jeni nisur për këtë qëllim? Mëma jote e di?


- Ata janë të pafajshëm.


- Pra, ju ndiheni fajtor?


- Dua të hakmerrem. Kam vendosur.


- Armiku  juaj ka fëmijë, nënë, grua?


- Po.


- Do t’i fajësoni pra të gjithë me hakmarrjen tuaj?


- Jo. Vetëm atë.


- Por, duke vrarë atë, do të goditni në zemër të gjithë ata që duan armikun tuaj. Dhe do të vrisni për gjithmonë shpirtin tuaj dhe dashurinë e fëmijëve të tu. Goditja juaj do të përshkojë njëqintë  krijesa. Gjaku i derdhur nuk do të fshihet më. Nuk do ta bëni pra me mua  rrugën e kthimit?


- Më jepni  thikën time…

Duke belbëzuar tehu kishte qenë i gjithë i ngrënë, i gllabëruar prej gurit. Prej armës së tmerrshme nuk kishte mbetur veçse një copë çelniku e papërdorshme,  gozhduar në dorezën e drunjtë të mbajtjes.


- Kështu ka dashur Zoti! Jeni i çarmatosur! Si do të mundni të goditni akoma?


Kaluan në këtë çast  në qiell valët e  Shën Marisë. E gjithë toka, e gjithë hapësira ishin të mallëngjyera. Ujët pikonte mbi gurine mprehjes si lotët e një zemre të përmalluar.


- Shkojmë!- tha Tobia.- Kjo është ora e paqës, jo e gjakut!


Vështroi njeriun dhe nuk do ta njihte më. Dukej i shpërfytyruar.


- Tani, duke ecur, lusim së bashku për paqën e të gjithëve. Edhe për atë që ju ka bërë një të keqe. Doni?

Dhe i huaji u përgjigj:

- Dua.

Përktheu 

Fiqiri Tartari
E vlerësoj fitoren e “Tomorit” por…

“Tomori” e çeli fazën e dytë të kampionatit kombëtar për kategorinë e parë me takimin e luajtur në Berat me “Butrintin” e Sarandës, i cili përfundoi 3-1 për “Tomorin”.


Që në fillim theksoj se e vlerësoj fitoren e “Tomorit” si një fillim i mbarë i fazës së dytë. Dihet që ekipi ynë gjatë gjithë periudhës së pushimit nga faza e parë në fazën e dytë, është i çoroditur dhe nuk po merrej vesh do kemi president apo jo. Do të paguhen futbollistët apo jo.  E sa e sa telashe të tjera që nuk po merrnin udhë. 


Shkurt, vetëm tri ditë para fillimit të fazës së dytë “Tomori”  e ndjeu veten më ngushtë se asnjëherë. U krijua një situatë e tensionuar, pasi edhe disa futbollistë cilësorë humbën durimin dhe u larguan. Në këto kushte në  formacion luajtën edhe futbollistë të stolit. Të gjithë ata që luajtën e justifikuan aktivizimin. Pra, duhet vlerësuar mobilizimi dhe optimizmi i futbollistëve për të arritur fitore.

 
Renditja e “Tomorit” në tabelë së bashku me tri ekipet rivale për në superligë u ruajt, madje për “Tomorin” u krijua një përmirësim, sepse edhe “Kastrioti” një nga rivalët, barazoi. Pra, fitorja kishte efekt pozitiv në psikologjinë e futbollistëve e trajnerëve, ajo solli një frymë optimizmi të ri dhe me të madh.


Tashmë “Flamurtari”  ka 36 pikë, “Kastrioti” 30, “Tomori” dhe “Apolonia”nga 29 pikë. Pra të 4 ekipet janë rivalë kryesorë për në ligën superiore.


Sigurisht vlerësimi im për fitoren e arritur nuk do të thotë që të mos mbaj për të ardhmen edhe një  gjykim  objektiv. Me këtë dua të them se ngaqë “Tomori” fitoi nuk do të thotë që ekipi nuk ka nevojë për futbollista cilësorë, përkundrazi. Duhen pranuar  dy faktorë: së pari, “Tomori” luajti me një ekip të dobët të kategorisë së parë dhe së dyti ndeshja u luajt në Berat. Pra, afrimi i futbollistëve cilësorë në ekip është i domosdoshëm, pasi “Tomorin” e presin takime të forta dhe të vështira.
Vijnë 3 foto për arkivin sportiv
Gjithmonë e më shumë po pasurohet arkivi i sportit me foto, planfilma e dokumente historike sportive. Këto na i dërgojnë sportdashës, sportistë veteranë të Beratit dhe të qyteteve të tjera të vendit, madje edhe nga jashtë shtetit. Edhe unë kam plotësuar kërkesa të ndryshme duke u dhënë foto e planfilma të sportit në vite, sportdashësve, sportistëve veteranë dhe mediave sportive e televizioneve.


Kohët e fundit më kanë ardhur ndër shumë të tjerë edhe tri foto, të cilat po i botoj, të trija janë nga futbolli.
Foto nga Tirana
1940, Tiranë.Pamje nga kampionati kombëtar i vitit 1940. Qendërmbrojtësi i “Tomorit” Viktor Bushati, aktivizuar me “Tomorin” edhe në vitin 1944, 45. Ju kujtojmë, Viktori është prind i dy trajnerëve të basketbollit “Tomori” Robertit dhe Valeros.

Foto nga Lushnja

1951, Lushnjë. Ekipi i të rinjve “Tomori” me trajner Liko Kucova.

Të rinj futbollistë: Ymer Eskiu, Piro Stergjo, Selman Duhanxhiu (Mamani), Mikela Picinane, Bardhyl Ruzi, Fatmir  Tepelena, Njazi Pone, Agim Cukalati, Mehmet Vëndresha, Refat Peshtani
Foto nga Korca

1987, Korcë. Ekipi i “Tomorit” para takimit me “Skëndërbeun”. Sic e shihni, ndeshja është luajtur në dëborë.
Gjimnastikë
Valter Mbjeshova në prag të turneut ndërkombëtar
Gjimnasti i “Tomorit” Valter Mbje-shova, pjesëtar i ekipit kombëtar  do të marrë pjesë në Turneun Ndërkombëtar të Gjimnastikës, që do të zhvillohet në fillim të muajit mars në Francë. Ju kujtojmë  se Valteri është tri herë kampion i vendit, në 1993, 1994 dhe 1995. Fitues i Kupës së Shqipërisë 2005. Vendin e  4-t në Kampionatin Ballkanik etj.

 
Ekipi kombëtar drejtohet nga trajneri Edison Konomi.

Shpresojmë se Mbjeshova edhe në këtë veprimtari të rëndësishme do të përfaqësohet denjësisht.
Xhulia me gjyshin Piro në shëtitje

Qytetarëve të Beratit do t’u ketë rënë në sy një burrë, gjysh, që shëtit lart e poshtë mjediseve të gjelbëruara, rrugës kryesore të qytetit, paradite e mbasdite me karrocë ku qëndron një vogëlushe. Sigurisht se në ndonjë rast mund të jetë edhe ndonjë burrë apo gjysh tjetër, por nëse e shikon çdo ditë të jeni të bindur se ai është Spiro Jançe dhe në karrocë qëndron mbesa 15 muajshe Xhulia.

Çdo prind kujdeset për fëmijët që ata të rriten të shëndetshëm për të përballuar fizikisht vështirësitë që u dalin në jetë dhe për t’ia arritur këtij qëllimi në rrugë e në forma të ndryshme ata tregojnë kujdes.

Por ka edhe prindër që kanë kujdesje dhe përkushtim të përditshëm, pra të veçantë që e dallon nga shumë e shumë prindër të tjerë. Kjo vjen ngaqë ata e kanë treguar këtë kujdes edhe me fëmijët e tjerë vite më parë, të cilët tashmë janë rritur dhe vlerësojnë frutet e këtij kujdesi. E pikërisht kështu ndodh edhe me Piron në familje.

E pyes Piron:-  A kënaqet Xhulia nga  shëtitjet që i bëni?
- Sigurisht se po, - më tha dhe pastaj vazhdoi,- kënaqemi të dy. Unë kënaqem, sepse e shikoj  Xhulian që kënaqet kur shikon nga karroca makina, biçikletat, njerëzit në lëvizje, pallatet e pemët, unë ndiej kënaqësi  kur shikoj kur Xhulia fle ëmbël mbi karrocë, apo kur pas shëtitjes ajo me oreks shijon ushqimin që i servirin.

- Në ditët e ftohta si bëni?

- I kam marrë të gjitha masat. Shalli, kapuçi, e veshja më trashë janë disa ndryshime që diktohen nga klima. Do kisha dëshirë që ta shëtisja Xhulian edhe në Beratin me borë, por me sa shikoj, pranvera është në prag dhe Xhulia do të kënaqet duke soditur lulet.
